
Форумға еліміздің барлық өңірінен 400-ге 
жуық қатысушы жиналып, ауыл әйелдерінің 
экономикалық және әлеуметтік әлеуетін арттыру 
бағытында пікір алмасты.

Форум жұмысы ауыл шаруашылығы өнімдері, 
отандық өндіріс тауарлары, қолөнер туындылары 
ұсынылған көрмеден басталды. Қатысушылар 
ауыл кәсіпкерлерінің еңбегімен, олардың жаңа 
өнімдері және технологиялық шешімдерімен 
танысуға мүмкіндік алды.

Ашылу салтанатында Ақмола облысы әкімінің 
орынбасары Алтынай Әміренова және Мәжіліс 
депутаты Ерболат Саурықов құттықтау сөз 
сөйледі. Ерболат Байұзақұлы ауыл әйелдерінің 
қоғамдағы рөлінің артып келе жатқанын айта 
отырып, олардың кәсіпкерлігін қолдау бағы-
тындағы заңнамалық жұмыстар жалғасатынын 
атап өтті. Сонымен қатар, Президент жанындағы 
Ұлттық комиссия төрағасының орынбасары 

Ләззат Сүлеймен ауыл әйелдерінің әлеуетін ашу 
– мемлекеттік саясаттың маңызды бағыты екенін 
айтты. «Ауыл» партиясы төрағасының орын-
басары Қуаныш Сейтжанов ауыл әйелдерінің 
бастамаларына жан-жақты қолдау көрсету пар-
тия жұмысының негізгі басымдықтарының бірі 
екенін жеткізді.

Форум барысында Қазақстанның еңбек сіңір-
ген қайраткерлері – әлемге танымал әнші Димаш 
Құдайбергеннің ата-анасы Қанат және Светлана 
Айтбаевтар да қатысушыларға жүрекжарды 
тілектерін жолдады.

Пленарлық сессияда ауыл әйелдерінің әлеумет-
тік-экономикалық мүмкіндіктерін кеңейту, олар-
дың кәсіпкерлік белсенділігін арттыру, ауыл-ай-
маққа жаңа технологияларды енгізу мәселелері 
талқыланды. TechnoWomen қауымдастығының 
мүшесі, кәсіпкер Ғалия Оразалинова жасанды 
интеллект пен цифрлық шешімдердің ауылдағы 

бизнеске қосар үлесі туралы айтып берді. QAZAQ 
UY ЖШС-нің директоры Алтынай Тәңірбергено-
ва ұлттық киіз үй өндірісін заманауи тәсілдермен 
үйлестіру тәжірибесін таныстырды. Сонымен 
қатар Юлия Барсукова мен Жұма Нұрғалиева 
ауыл кәсіпкерлігінің табысты үлгілерін бөліс-
се, депутат Ләззат Сейткереева қазақ әйелінің 
қоғамдағы маңызын ерекше атап өтті.

Сұрақ-жауап сессиясынан кейін қатысушы-
ларға отандық дизайнерлер дайындаған ұлттық 
нақыштағы киімдер коллекциясынан дефиле 
ұсынылды. Форум аясында қонақтар Smart 
Aqkol технологиялық хабы мен Республикалық 
ғарыштық байланыс орталығында да болып, 
өңірдің цифрлық мүмкіндіктерімен танысты.

Форум қорытындысында ауыл әйелдеріне жүй-
елі қолдау көрсетудің, ауыл кооперациясын да-
мытудың, экспорттық әлеуеті бар бастамаларды 
күшейтудің маңыздылығы атап өтілді.

АУЫЛ ӘЙЕЛДЕРІ ФОРУМЫ: 
БОЛАШАҚҚА БАҒЫТТАЛҒАН ЖАҢА ҚАДАМ
4 желтоқсанда Ақмола облысының Ақкөл ауданында еліміздің ауыл әйелдерін біріктірген маңызды оқиға – «Ауыл 
әйелі: Бірлік. Даму. Болашақ» атты республикалық қорытынды форум өтті. Шара Президент жанындағы Әйелдер 
істері және отбасылық-демографиялық саясат жөніндегі ұлттық комиссия, «Ауыл» партиясы және Ақмола облысы 
әкімдігінің қолдауымен ұйымдастырылды.

2024 жылы ҒЗТКЖ-ға бөлінген қа-
ражат 219,7 млрд теңгеге жетті. Бұл 
алдыңғы жылдарға қарағанда өсім 
болғанын көрсетеді. Алайда бұл қаржы-
ның ЖІӨ-дегі үлесі тек 0,16%, ал бұл 
халықаралық стандарттарға қарағанда 
төмен. Сонымен қатар қаржының көп 
бөлігі зерттеушілерге жалақы төлеуге 
жұмсалады. Ал зерттеу инфрақұрылымы 
мен заманауи жабдықтар жеткіліксіз.

2024 жылы қазақстандық ғалымдар 
халықаралық журналдарға 3 176 мақа-
ла жариялаған. Бұл көрсеткіш 2023 
жылмен салыстырғанда 20% артық. 
Дегенмен жарияланымдардың сапасы 
мен қоғамға әсері әлі де төмен деп айтуға 
болады. Ғылым мен өндіріс арасындағы 
байланыс толық орнаған жоқ, ал бұл 
зерттеу нәтижелерінің нақты өмірге 
қолданылуын тежейтіні анық.

Қазақстан ғылымына қандай қиын-
дықтар кедергі келтіреді? Біздіңше, 
қаржы тапшылығы ғылымның қарыштап 
дамуына қолбайлау болып отырған 
секілді. Өйткені барлық жоба толық 
қаржыландырылмайды. Сондай-ақ кадр 
тапшылығы да өзекті. Жас ғалымдардың 
көбі шетелге кетуді көздейді.

Материалдық базаның жеткіліксізді-
гі де өз алдына бөлек әңгіме. Кейбір 
институттар заманауи жабдықтармен 
қамтамасыз етілмеген.

Әрине, «ауызды қу шөппен сүрте беру-
ге» келмес. Отандық ғылымда жасанды 
интеллект пен IT жобалар белсенді даму 
үстінде. Энергетика және ауыл шаруа- 
шылығы салаларында ғылыми зерттеу-
лер жүргізіліп жатыр. Қазақстандық ға-
лымдар халықаралық конференцияларда 
зерттеу нәтижелерін таныстыруда.

Ғылыми кадрларды дамыту, зерттеу 
инфрақұрылымын жаңарту, зерттеу 
нәтижесін коммерцияландыру – бо-
лашақтағы басты мақсаттар. Жас ға-
лымдарды қолдау, халықаралық тәжіри-
бе алмасу және өңірлік ғылыми орта-
лықтарды дамыту Қазақстан ғылымын 
экономиканың қозғаушы күші етуге 
мүмкіндік беретіні сөзсіз.

Егер мемлекет пен ғылыми қауымдас- 
тық жүйелі саясат жүргізсе, ғылым тек 
академиялық сала ғана емес, экономика 
мен технологияның дамуына да ықпал 
ететін негізгі күшке айналатыны анық.

Қазақстанның ғылыми әлеуеті соңғы 
жылдары айтарлықтай өзгеріп, жаңа 
буын зерттеушілер инновациялық жоба-
ларымен халықаралық деңгейде таныла 
бастады. Ғылымды кеңінен танымал 
ету – қоғамның техникалық, зияткерлік 
және экономикалық дамуына жол аша-
тын стратегиялық бағыт. 

ОТАНДЫҚ ҒЫЛЫМДЫ 
ҚАЛАЙ ІЛГЕРІЛЕТЕМІЗ?

Қазақстан ғылымы қазір 
маңызды даму кезеңінде тұр. 
Елдегі ғылыми-зерттеу және 
тәжірибелік-конструктор-
лық жұмыстарға бөлінетін 
қаржы соңғы жылдары жақсы 
артқан.

ЖҰМАҚ – АНАНЫҢ ТАБАНЫНЫҢ АСТЫНДА

Қосшы тұрғындарының басым бөлі-
гі еңбек қызметін елордада атқарады. 
Дегенмен соңғы жылдары қаланың 
өз ішінде де жаңа жұмыс орындары 
көбейіп келеді. Инфрақұрылымның 
өсуі, жеке кәсіпкерліктің дамуы, 
түрлі қызмет көрсету нүктелерінің 
ашылуы жергілікті халықтың жұ-
мыспен қамтылу мүмкіндігін бірша-
ма кеңейтті. Сауда, құрылыс, білім 
беру, денсаулық сақтау және қызмет 
көрсету салаларындағы жұмыс орын-
дары тұрақты түрде сұранысқа ие.

Сонымен бірге қаланың жаңа 
статусы оның әкімшілік-ұйымдасты-
рушылық әлеуетін күшейтіп, мем-
лекеттік мекемелер мен әлеуметтік 
қызметтердің дамуына жол ашты. 
Бұл бюджет саласында жұмыс істей-
тін кадрлардың тұрақты түрде қажет 
екенін көрсетеді.

Ж е р г і л і к т і  ж ұ м ы с п е н  қ а м т у 
бөлімінің атқаратын жұмысы қала 
тұрғындарының әлеуметтік жағдай-
ын жақсартуда шешуші рөл атқарады. 
Қазір орталық жұмыссыз азаматтар-
ды тіркеу, еңбек нарығындағы бос 
орындар туралы ақпарат беру, жұмыс 
берушілермен байланыс орнату, әлеу- 
меттік келісімшарттар жасау және 
қысқа мерзімді курстар арқылы кәсі-
би даярлықты ұйымдастыру бағытын-

да белсенді жұмыс жүргізіп келеді.
Жұмыссыз азаматтарды уақытша 

еңбекке орналастыруға арналған 
қоғамдық жұмыстар, жастар прак-
тикасы және «бірінші жұмыс орны» 
бағдарламалары да Қосшыда кеңінен 
іске асып отыр. Бұл шаралар – әсіресе 
жастар мен тәжірибесі аз мамандар 
үшін маңызды мүмкіндік.

Қосшыда шағын және орта бизнес 
те ерекше қарқынмен дамып келеді. 
Құрылыс материалдары дүкендері, 
шағын цехтар, азық-түлік және тұр-
мыстық тауарлар желілері, мейрамха-
налар, қызмет көрсету орталықтары 
барлығы жергілікті нарықта бәсеке-
лестік туғызып, жаңа жұмыс орында-
рын ашып жатыр.

Мемлекеттік бағдарламалардан 
«Жастар кәсіпкерлігі», «Бизнес» жол 
картасы, гранттар мен жеңілдетілген 
несиелер қаладағы тұрғындардың 
өз ісін ашуына мүмкіндік туғыза 
бастаған. Осылайша Қосшыдағы 
кәсіпкерлік еңбек нарығын әрта-
раптандырып, халықты жұмыспен 
қамтуда маңызды рөл атқарып отыр.

Ас танаға жақын орна ласқан-
дықтан, Қосшыға тұрақты және 
уақытша қоныс аударушылар саны 
көп. Бұл қаладағы еңбек ресурстары 
көлемін көбейтумен қатар, жұмыс 

орындарына түсетін бәсекелестікті 
де арттырады. Миграцияның артуы 
еңбек нарығы үшін мынадай жаңа 
қажеттіліктер тудырады:

- инфрақұрылымдық қызметтерге 
қосымша кадрлар қажет болады;

- білім және денсаулық сақтау сала-
сындағы жұмыс орындары көбейеді;

- сауда және қызмет көрсету сек-
торына тұрақты түрде жұмыс күші 
керек.

Бұл үрдістер қаланың экономи-
калық дамуына оң әсер еткенімен, 
ұзақ мерзімде еңбек нарығын жүйелі 
басқарудың маңызын да айқындайды.

Қосшының еңбек нарығында бірқа-
тар өзекті мәселелер де жоқ емес. 
Олардың ішінде тұрғындардың бір 
бөлігінің жұмысты Астанадан ізде-
уі, жергілікті өндіріс орындарының 
аз болуы, жастар мен әйелдердің 
тұрақты жұмыспен қамтылудағы 
қиындықтары, белгілі бір маман-
дықтар бойынша кадр тапшылығы 
бар.

Айта кетерлігі, алдағы уақытта қа-
ланың индустриялық-логистикалық 
әлеуетін дамыту, жаңа кәсіпорындар 
ашу, қызмет көрсету сапасын арттыру 
және кәсіптік қайта даярлау бағдарла-
маларын кеңейту Қосшыдағы еңбек 
саласын жаңа деңгейге көтере алады.

Екі қолға бір күрек
Қосшыдан да табылар...
Соңғы жылдары еліміздегі жаңа қалалардың бірі ретінде қарқынды дамып келе жатқан 
Қосшының әлеуметтік-экономикалық келбеті айқын өзгерістерге ұшырады. Астана 
агломерациясының құрамдас бөлігі ретінде Қосшыға көшіп келушілер саны жыл 
сайын артып, соның нәтижесінде еңбек нарығында жаңа сұраныстар мен ұсыныстар 
қалыптасып отыр.

Каждый год с 25 ноября по 10 дека-
бря мир словно делает паузу – чтобы 
вслушаться в голоса тех, кто слишком 
долго молчал. «16 дней активных дейс- 
твий против гендерного насилия» – это 
не просто даты в календаре. Это время, 
когда тысячи людей, организаций, 
городов и стран объединяются ради 
одной цели – чтобы насилие перестало 
быть частью чьей-то жизни.

Насилие может скрываться за две-
рью квартиры, за улыбкой, за молча-
нием. Но последствия – реальны. Это 
разрушенные судьбы, страх, потерян-
ные возможности, сломанная вера в 
себя и других.

Кампания призывает говорить. Не 
молчать. Говорить о том, что проблема 
существует. Что помощь доступна. Что 
не одна женщина, ни один человек не 
должны остаться один на один с бедой.

В рамках Республиканской акции 
проводимой с 25 ноября по 10 декабря 
2025 года «16 дней активных действий 
против гендерного насилия» сотрудни-
ками полиции совместно с МИО, НПО 
на протяжении 16 дней проводятся 
различные мероприятия такие как, 

флешмобы, лекции, разъяснительные 
работы среди населения и гостей горо-
да Косшы и села Тайтобе.

Мы не можем изменить прошлое. 
Но мы можем сделать так, чтобы в 
будущем быть в безопасности стало 
нормой, а не привилегией.

По вопросам семьи, женщин и защи-
ты прав детей круглосуточно работает 
горячая линия «105», «111 AMANAT». 

Также можно обратиться в полицию 
по номеру 102 или в группу по борьбе с 
семейно-бытовым насилием ОП г. Кос-
шы: 8 705 529 00 80; 8 702 127 17 67.

Асель КАЛИБЕКОВА,
Инспектор по защите женщин от 

насилия группы по борьбе с семей-
но-бытовым насилием ОП г. Кос-

шы, капитан полиции

16 дней активных действий 
против гендерного насилия
16 дней, которые могут изменить жизнь: почему борьба с гендерным насилием должна 
звучать громче.

Уважаемые жители города Косшы!

В соответствии с Указом Президента Республики 
Казахстан от 3 марта 2022 года №826, 19 декабря 2025 
года в 11:00 состоится встреча акима города Косшы 
А.Е. Капышева с жителями.

Место проведения: Общественный культурно-спор-
тивный комплекс города Косшы, улица Республика, 11.

Құрметті Қосшы қаласының тұрғындары!

Қазақстан Республикасы Президентінің 2022 жылғы 
3 наурыздағы №826 Жарлығына сәйкес, 2025 жылғы 19 
желтоқсан күні сағат 11:00-де Қосшы қаласының әкімі 
А.Е. Қапышевтің тұрғындармен кездесуі өтеді.

Мекенжайы: Республика көшесі, 11. Қосшы қаласының 
Қоғамдық мәдени-спорт кешені.

ПОСТАНОВЛЯЮ:

1. Матерей, родивших и воспитавших семь и более детей, наградить подвес- 
кой «Алтын алқа»:

по Акмолинской области

Голубцову Ольгу Николаевну –	домашнюю хозяйку, район Биржан сал  
Исалину Данагуль Аманжоловну  – домашнюю хозяйку, Жаркаинский район
Сахабай Шөмей  – домашнюю хозяйку, Астраханский район.

2. Матерей, родивших и воспитавших шестерых детей, наградить подвес- 
кой «Күміс алқа»:

по Акмолинской области

Абдикерим Амангул  – домашнюю хозяйку, город Кокшетау
Барболову Асемгуль Магауовну  – учителя средней школы, район Биржан сал 
Джангутдинову Ойгул Курбановну  – домашнюю хозяйку, город Косшы
Джилкайдарову Айгуль Ертаевну  – домашнюю хозяйку, Астраханский район
Идирисову Даметкен Жиенбаевну  – домашнюю хозяйку, город Степногорск
Кукен Жахсигуль  – домашнюю хозяйку, Ерейментауский район
Қамбарбек Қымбат Балтабайқызы  – домашнюю хозяйку, Целиноградский 
район
Машанло Кристину Сергеевну 	– медицинскую сестру детского сада, Шортан-
динский район
Машарипову Зинегуль Сериковну  – домашнюю хозяйку, город Кокшетау
Медведеву Ирину Анатольевну  – телятницу ТОО «Раевка», Шортандинский 
район
Муканову Асель Еркебулановну  – домашнюю хозяйку, город Кокшетау
Мукашеву Айжан Бейсенбековну  – домашнюю хозяйку, Астраханский район
Мурат Жанагуль  – домашнюю хозяйку, Целиноградский район
Нуралину Санию Сансызбаевну  – домашнюю хозяйку, Бурабайский район
Рахимжанову Асемгуль Дуйсенгалиевну  – домашнюю хозяйку, город Степ-
ногорск
Садық Аян Жауынгерқызы  – домашнюю хозяйку, город Степногорск
Саяхат Асемгул   – домашнюю хозяйку, Буландынский район
Сейтжанову Ляззат Ерболовну 	– домашнюю хозяйку, город Кокшетау
Сыздыкову Айгерим Айтжановну  – домашнюю хозяйку, город Степногорск
Тынымхан Саниру  – домашнюю хозяйку, Целиноградский район
Хавит Серикгул – домашнюю хозяйку, Буландынский район
Хайдарову Алмагуль Рустемовну – домашнюю хозяйку, город Кокшетау.

3. Настоящий Указ вводится в действие со дня его подписания.

Президент
Республики Казахстан 

К.Токаев

Астана, Акорда, 11 ноября 2025 года

Выписка

О награждении многодетных матерей подвесками 
«Алтын алқа» и «Күміс алқа»

ҚАУЛЫ ЕТЕМІН:

1. Жеті және одан да көп бала туып, тәрбиелегені үшін мына аналар  «Алтын 
алқа» алқасымен наградталсын:

Ақмола облысы бойынша
Голубцова Ольга Николаевна  – үй шаруаcында, Біржан сал ауданы
Исалина Данагуль Аманжоловна  – үй шаруаcында, Жарқайың ауданы
Сахабай Шөмей – үй шаруаcында, Астрахан ауданы.

2. Алты бала туып, тәрбиелегені үшін мына аналар «Күміс алқа» алқасымен 
наградталсын:

Ақмола облысы бойынша
Абдикерим Амангул  –	үй шаруаcында, Көкшетау қаласы
Барболова Асемгуль Магауовна – орта мектептің мұғалімі, Біржан сал ауданы
Джангутдинова Ойгул Курбановна  – үй шаруаcында, Қосшы қаласы
Джилкайдарова Айгуль Ертаевна  – үй шаруаcында, Астрахан ауданы
Идирисова Даметкен Жиенбаевна  – үй шаруаcында, Степногорск қаласы
Кукен Жахсигуль – үй шаруаcында, Ерейментау ауданы
Қамбарбек Қымбат Балтабайқызы – үй шаруаcында, Целиноград ауданы
Машанло Кристина Сергеевна  – балабақша мейіргері, Шортанды ауданы
Машарипова Зинегуль Сериковна  – үй шаруаcында, Көкшетау қаласы
Медведева Ирина Анатольевна – «Раевка» ЖШС бұзау өсірушісі, Шортанды ауданы
Муканова АсельЕркебулановна – үй шаруаcында, Көкшетау қаласы
Мукашева АйжанБейсенбековна – үй шаруаcында, Астрахан ауданы
Мурат Жанагуль – үй шаруаcында, Целиноград ауданы
Нуралина Сания Сансызбаевна  – үй шаруаcында, Бурабай ауданы
Рахимжанова Асемгуль Дуйсенгалиевна – үй шаруаcында, Степногорск қаласы
Садық Аян Жауынгерқызы  – үй шаруаcында, Степногорск қаласы
Саяхат Асемгул  – үй шаруаcында, Бұланды ауданы
Сейтжанова Ляззат Ерболовна 	– үй шаруаcында, Көкшетау қаласы
Сыздыкова Айгерим Айтжановна  – үй шаруаcында, Степногорск қаласы
Тынымхан Санира – үй шаруаcында, Целиноград ауданы 
Хавит Серикгул – үй шаруаcында, Бұланды ауданы
Хайдарова Алмагуль Рустемовна – үй шаруаcында, Көкшетау қаласы.

3. Осы Жарлық қол қойылған күнінен бастап қолданысқа енгізіледі.

Қазақстан Республикасының
                 Президенті

Қ.Тоқаев

Астана, Ақорда, 2025 жылғы 11 қараша

Үзінді

Көп балалы аналарды «Алтын алқа» және «Күміс алқа»
алқаларымен наградтау туралы

ӘННІҢ ДЕ ЕСТІСІ БАР, ЕСЕРІ БАР 

Полиция қызметкерлері «Үнемі рейд» 
және «Іздестіру шаралары» арқылы 
бұрын сотталғандар, алкогольге тәуелді 
немесе оған әуес азаматтар, есірткіге 
байланысты есепте тұрғандар мен 
құқықбұзушылыққа бейім жандар-
ды ерекше бақылауда ұстап отыр. 
Әсіресе түнгі уақыттағы қадағалау 
жұмыстары нәтижесінде көптеген 
құқықбұзушылықтың дер кезінде алдын 
алуға мүмкіндік туған.

2025 жылдың ішінде Қосшы қаласында 
ұрлық, мүлікке зиян келтіру, қоғамдық 
орындардағы тәртіпсіздік пен алкоголь-
ге байланысты құқықбұзушылықтардың 
айтарлықтай азайғаны тіркелді. Әрине, 
бұл – тек қана құқық қорғау органда-
рының жұмысы емес, сонымен бірге 
тұрғындардың белсенділігі мен бірлес- 
кен әрекеттерінің жемісі.

Қалада «қақтығыссыз қоғам» қағи-
дасын қалыптастыру, заң үстемдігін 
нығайту бағытында да бірқатар жұмыс 
жүйелі жүргізіліп келеді. Полиция, 
жергілікті атқарушы органдар және 
тұрғындар бірлесе отырып, түсіндіру 
кездесулері, профилактикалық әңгіме-
лер, әкімшілік бақылау шараларын 
ұйымдастырады. Мектеп оқушылары 
мен жастарға арналған қауіпсіздік са-
бақтары, құқықтық білім беру бағдар-
ламалары да қылмыстың алдын алудағы 
маңызды тетіктердің бірі болып отыр.

Бүгінде Қосшы қаласының тұрғын-
дары мен полиция арасында байланыс 
WhatsApp, Telegram чаттары арқылы да 
нығая түскен. Әлеуметтік желілердегі 
жедел ақпарат алмасу тетігі тұрғын-
дардан кері байланыс қабылдап, қауіп 
төндіретін жағдайларды дер кезінде 
анықтауға мүмкіндік береді.

Дегенмен қалада, әсіресе шеткері 
аудандарда пәтер тонаушылық пен 
жекеменшік үй секторындағы ұрлық 
фактілері әлі де кездеседі. Қоғамдық 
бақылау тетіктері бар болғанмен, 
олардың тиімділігі тұрғындардың 
құқықтық мәдениеті мен белсенділігіне 
тікелей байланысты. Сондай-ақ «нөлдік 

төзімділік» қағидасын қоғам санасына 
сіңіру – ұзақ мерзімді, біртіндеп қалып-
тасатын үдеріс.

Осы ретте тұрғындардың құқықтық 
сауатын арттыру, құқықбұзушылыққа 
қарсы түсіндіру жұмыстарын күшейту, 
жастармен жүйелі түрде жұмыс жүргізу 
ерекше маңызға ие. Қоғамдық көмек 
көрсету, волонтерлік бастамаларды 
дамыту және азаматтық белсенділікті 
арттыру – тек мемлекеттік органдардың 
емес, әрбір тұрғынның ортақ міндеті. 
Қауіпсіз қоғам дегеніміздің өзі сол 
бәріміздің ортақ еңбегіміз бен жауап-
кершілігіміздің нәтижесі екенін есте 
ұстаған дұрыс.

Қосшы қаласында қауіпсіздік деңгейін арттыру және құқықбұзушылықтың алдын алу 
бағытында жүйелі әрі кешенді шаралар қолға алынған. Қала аумағында патрульдік поли-
ция қызметкерлерінің жұмысы күшейтіліп, криминогендік аймақтарды кезең-кезеңімен 
аралау, түнгі патрульдер ұйымдастыру, жоспарлы рейдтер өткізу тұрақты тәжірибеге ай-
налды. Бұл шаралар азаматтардың күнделікті тыныс-тіршілігінің қауіпсіздігін қамтамасыз 
етуді басты мақсат етеді.

Ұры-қары 
ұрымтал тұсыңда жүр

«Самолет ұшып барады-ей! Хей!
Қай жаққа барып қонады-ей? Хей!».
1977 жылғы ағам Қарағандыда Отан 

алдындағы борышын өтеп жүргенде сар-
баздар осы әнді екі жыл бойы «шырқап-
ты». Екінің бірі, егіздің сыңары «ақын» 
атанып жүрген заманда мәтін авторына 
бәрібір ғой делік. Ал алда-жалда ел ба-
сына күн туа қалса, төбесінен зу-зу етіп 
күнде өтіп жататын әскери ұшақтың қай 
бағытқа кеткенін білмейтін Отан қорғау- 
шылардан не үміт, не қайыр?! Оларға 
нені айтқызып, нені қойғызу керектігін 
рота командирлері реттемесе, жетіскен 
екенбіз!

Сонымен қатар, әлгілердің сарт-сұрт 
қадам басып бара жатып айтатын жұпы-
ны «репертуарларындағы» тағы бір ән 
мынау болыпты:

«Қызыл гүлім-ай, қызықтырдың-ай!
А п п а қ  г ү л і м - а - а - а й ,  а рд а ғ ы м -

сың-ай!..».
Осы күні болса, шеп алдына Қайрат 

Нұртасты шығарып алып жүретіндей 
екен. Ол баланың қырылдап-бырыл-
дап орындайтын «инкубатор әндері» 
қорғаныс саласындағылардың арасында 
да хит шығар, бәлкім? Қазақ жауын-
герлерінің босаң, болбыр «әндерді» 
орындап бара жатқанын елестетудің өзі 
қандай аянышты?!

Оу, сонда ерлік рухын шарықтата 
шырқайтұғын патриоттық әндердің 
пәрмені жоқ па?! «Жоққа жүйрік жет-
пейді» дейін десек, бар. Толып жатыр! 
«Бейбітшілік сақталады» (әні: Ә. Еспа-
евтікі, сөзі: Н. Шәкеновтікі), «Армы-
сың, айбынды сарбазым?!» (әні: Б. 
Алтаевтікі, сөзі: Б. Смағұлдікі), «Жас 
ұландар әні» (әні: Е. Әміровтікі, сөзі: С. 
Ақсұңқарұлынікі), «Сарбаздар маршы» 
(әні: Қ. Сәтиевтікі, сөзі: Қ. Смағұлдікі) 
сияқты талай арнайы әндеріміз еш-

кімнің тақиясына тар келмесе керек-ті.
Орындай алса, оңды әнге зәру емеспіз. 

Тіпті, еліміздің түкпір-түкпірінде жас 
сарбаздардың жігерін жану мақсатында 
«Әскери-патриоттық әндер» фестивалі, 
«Әскери керней» патриоттық әндер бай-
қауы, «Ерлік – ұрпақ ұраны» атты дода 
мен «ВИВАТ, Қазақстан!» фестивалі сын-
ды көптеген сайыстар ұйымдастырылып 
жүр. Қайда, солардың толыққанды нәти-
жесі?! Әр жарыстан кейін бір-екі мақтау 
қағазын ұстатып, жай түсіріліммен шек-
теліп қала беретін әдет қайдан шықты? 
Жүректегі рухты шындап оятатын дүние 
болса, әскердің күнделікті тынысына 
кірігіп, саптық тәрбиеге айналар еді ғой.

Жігіттеріміздің «жұмсақ» әуендерге 
тым құмарланып кетуі де рухани әлсіреу- 
дің белгісі. Бүгінгі кейбір ұландардың 
«сыңғырлап» айтатын, тіпті бойдақтық 
мұңын баса алмай жүргендей, өзімен-
өзі әуре болатын лирикалық әуендерге 
жақындығы – замана мінезінің көрінісі. 
«Жігіттің жақсысы, жүрегінің түгі 
бар» деуші еді бұрын. Қазір сол «түкті 
жүректі» деп айтудың өзін абайлап, өл-
шеп-пішіп қолданатын дәрежеге жеттік.

Бауырына гитарасын басып алып, 
«уап-па-палатуға» үзіліс уақыты да 
жетеді ғой, тәйірі. Ал сапта тұрған, 
Отанның аманатын арқалап жүрген 
шақта сәл де болса салмақты, шымыр, 
ұрыс-қимылға үндейтін, аяқ алысын 
түзейтін ән болмағаны жараса ма?!

Негізі қазақ жас қырандарының сапта 
саңқылдап айтуға тиіс шын әндері мы-
надай болса керек:

«Өзіңнің аспаның – қорғасаң,
Өзіңнің жазираң – толғасаң,
Ата Заң – өзіңнің айбарың,
Өзіңнің аймағың, байрағың,
Армысың, айбынды сарбазым?!».

«Сен маған жұмақ бағысың!
Бар әлем сені танысын!
Ант берем мәңгі қорғауға,
Алаштың арын, намысын!».

«Көк байрақ – арайлаған нұр таңы-
мыз,

Жігіттің сынға түскен сұлтанымыз!
Дұшпанға қатал болған, досқа берік,
Жаужүрек Бауыржанның ұрпағы-

мыз!».

«Қорғау үшін өмір көркін,
Бүгіннен де ертең нұрлы.
Болдырмаймыз соғыс өртін,
Достар берік сапқа тұрды!».

Міне, саған сауатты сарбаз әні керек 
болса!.. Патриоттық па, патриоттық! 
Рухты ма, рухты! Әсерлі ме, әсерлі! 
Демек «ән түзелмей, сән түзелмейді». 
Әскер – сыртқы жылтырақ киіммен 
емес, ішкі рухымен биік. Үстіндегі 
алабажақ киіммен ғана ерекшеленетін 
әскер – әскер емес. Үкілеген үмітімізді 
«Отан қорғаушы» деген атты абырой-
мен арқалайтын жас сарбаз ғана ақтай 
алады. Оларға сауатсыздық та, әлжуаз-

дық та жараспайды.
Қазіргі кейбір арулар жігіттердің 

бұйрық бере сөйлегенін ұнатады. Ал 
ондай жігіттің, яғни ертеңгі мықты 
әкенің ел қорғаны болар азамат, арнайы 
шыңдалған, тәртіп көрген, ерлік мек-
тебінен өткен болуы керек. Қалыңдық 
алдында тізе бүгіп, сезімге салынған 
сәтінде де сол «заманына күйлеген» 
тұлғасының ішіндегі тегеурін көрініп 
тұруы шарт.

Жалпы, әскери әннің табиғаты – ер-
теңгі жауынгердің болмысына тікелей 
әсер ететін құрал. Жауынгерлік рух 
әнмен бірге қалыптасады. Қатты қадам, 
нық тыныс, тік тұрмыс, сергек сананың 
бәрі саптық әнмен үндескенде ғана үй-
лесім табады.

Ән – тәрбие.
Ән – идеология.
Ән – сарбаздың ішкі әлемін түгендей-

тін құдырет.

P.S. Сөз басында айтылған кім көрін-
геннің орындауындағы эстрада ай-
қайынан әскери әннің орны бөлек. 
Сондықтан оның мәтінін міндетті түрде 
талантты ақындарға жаздыртпаса бол-

майды. Бұлай дейтініміз, дамыған ел-
дерде арнайы әскери ән, әскери әнұран, 
әскери марш жазатын маман-компози-
торлар мектебі бар. Олар ақындарды 
«маңдайынан шертіп жүріп» таңдайды. 
Себебі жауынгерлердің санасын сергі-
тетін, олардың сапта жүрген кезінде аяқ 
алысын, қимыл-қозғалысын ширататын 
қанатты әндер керек.

Ондай қанатты ән кезінде өзімізде де 
болған. Бұрынғы қазақтар әні де, сөзі 
де мығым «жорық жырларын» шыр- 
қаған-тұғын. Сонда дауыстары даланы 
күңіренткен. Ондай жырды айтқан сәт-
те жасық жігіттердің өзі найзаға қалай 
жармасқанын білмей қалатын көрінеді. 
Сол жорық рухы, ерлік дәстүрі – біздің 
тамырымызда бар дүние. Ендеше, сол 
құндылықты тәуелсіздік жылдарында 
түсіріп алмауға тырысайық.

Жауынгерге лайық ән болса, ол тек 
көңіл көтеру үшін емес, рух бекіту үшін 
жазылуы керек. Әскердің әні – әуестік 
емес, міндет. Оның әр жолы, әр буыны, 
әр ырғағы соғыстағы сап қадамының 
дәл өлшеміндей болуға тиіс. Сондай ән-
дер ғана сарбаздың санасы мен жүрегіне 
сенім ұялатып, намысын қайрайды.

ӘЛЕУЕТТІ ӘСКЕР ӘЛЖУАЗ ӘНДІ ШЫРҚАМАС БОЛАР
Қазақтың эстрада жанры кенжелеп дамып келе жатқан-
дықтан, оны оңдырмайтын айтқыштар да көп. Сынауға 
сауаты жетсін-жетпесін, әйтеуір, ерінбегеннің бәрі емеурін 
білдіріп қалуға құмар. «Нашар», «быт-шыт», бытықы-шы-
тықы... Жаза-жаза жауыр, айта-айта ақжем болған ол 
тақырыпқа соқпай-ақ, бұл жолы біз саптағы сарбаздар 
сарынының сиқына тоқталып көрмекпіз.

Қазақстан да бұл үрдістен тыс қалған 
жоқ. Халықаралық рейтинг бойынша, 
еліміз суицид деңгейі жоғары мемле-
кеттердің алғашқы ондығында тұр.

Суицидтің ең күрделі аспектісі – 
жасөспірімдер арасындағы көрсет-
кіштің өсуі. 15-19 жас аралығындағы 
балаларда эмоциялық тұрақсыздық, 
әлеуметтік қысым, буллинг, отбасылық 
проблемалар және психологиялық қол-
даудың жетіспеуі тәуекелді күшейтеді. 
Бір жылдың ішінде елімізде ресми түр-
де 237 жасөспірімнің суицид жасағаны 
тіркелген, ал жасырын деректер бұдан 
да жоғары болуы мүмкін.

Мамандардың айтуынша, суицидтің 
30%-ы психикалық патологиядан, 
70%-ы әлеуметтік-экономикалық 
қиындықтардан туындайтын көрінеді. 
Сол себепті елімізде ЮНИСЕФ пен Ден-
саулық сақтау министрлігі қолдау көр-

сеткен ұлттық алдын алу бағдарламасы 
іске асып отыр. Бағдарлама аясында 
әр облыста 300-500 маман арнайы 
оқытылып, тәуекел тобындағы бала-
ларды ерте анықтау жүйесі енгізілген. 
Нәтижесінде бұрын байқалмай келген 
проблемалар ашық көріне бастады. 
Мысалы, Қызылорда облысында тәу-
екел тобындағы жасөспірімдер саны 
80-90-нан 1 500 балаға дейін артты. 
Бұл көрсеткіш дағдарыстың күшею- 
інен емес, анықтау мүмкіндігінің жақ-
сарғанынан хабар береді.

Жалпы, баладағы суицид белгілеріне 
томаға-тұйықтық, сабақ үлгерімінің 
төмендеуі, ашуланшақтық, ұйқының 
бұзылуы, өмірдің мәнсіздігі туралы сөз-
дер, суицидтік контент қарау және өз-
өзін жарақаттау жатады. Бұл белгілерді 
ерте байқап, дұрыс әрекет ету – ата-ана 
мен педагогтердің маңызды міндеті.

СУИЦИД ЖАСАУДАН 
АЛҒАШҚЫ ОНДЫҚТА ТҰРМЫЗ
Дүниежүзілік денсаулық сақтау ұйымының мәліметінше, 
жыл сайын әлемде 1 миллионнан аса адам өз-өзіне қол 
жұмсайды екен. 2020 жылдан бері жаһандық суицид 
көрсеткіші 1,5 есе өсіп, көптеген ел үшін күрделі қауіпке 
айналып отыр.

ЖАРНАМА – ЖАҢАЛЫҚҚА АШЫЛҒАН ЕСІК

Әсіресе, киімге мән берген қолөнер 
шеберлері басым. Көшеге, кеңсеге 
күнделікті ұялмай киіп жүретін за-
манауи стилдегі, ою-өрнекті ұлттық 
киімдерді көптеп тігіп жатыр. Бәсеке 
қызған сайын отандық бренд қа-
лыптастырушылар өзіміздің ұлттық 
нақыштармен қазіргі жастар қызыға-
тын оверсайс стиліндегі киімдерді де 
безендірген. Бірінен бірі өткен сәнді. 
Бірақ соның бәрі – жаздық, әрі кетсе, 
күздің алғашқы айларына ғана жарам-
ды қамсау.

Енді ұлттық нақыштағы мынадай 
киім мен аяқкиім түрлерін арттырса:

- қысқы -30-40 градус аязға төзімді 
дубленка, пуховикермен бәсекелесе 
алатын;

- кеңсеге, саяхатқа, аңға, балыққа 
киюге жарамды;

- әдемі ою-өрнекті (міндетті түрде);
- түймелі, замокты, кнопкалы, баулы 

бәтеңке, етік, тон, күрте.

Осыларды өндіру де қолдарынан 
келеді негізі. Өйткені сайлау науқа-
нында AMANAT партиясына және 
Олимпиада кезінде спортшыларға 
арнайы тігіп жүр. Сол шеберлікпен 
халық пен нарықты да қарық қылуға 
болар? Мысалы, Қарағанды облысында 
салалық һәм күнделікті киіп жүруге ар-
налған қыстық күртелерді тігіп жатқан 
Abai brend өнімдеріне тек ұлттық 
нақыштағы өрнектер жетіспей тұр. Ал 
kade.shapan брендінің «қыстық шапан» 
деген атау берілген дубленкасы бар. 
Оның да өрнегі сәл қанықтау болса игі.

Осы орайда айта кетпеске болмас бір 
жайт, қазақ қоғамында әлі де баяғы 
жасандылық, жалпақшешейлік, асы-
расілтеу деген жаман әдет бар. Пре-
зидент Қасым-Жомарт Тоқаев кезекті 
бір Ұлттық құрылтайда «Ұлттық киім 
– біздің бірегей ұлттық болмысымыз-
дың маңызды көрінісі. Оны жан-жақты 
дәріптеуіміз керек» деген еді. Сол-ақ 

екен, мемлекеттік қызметкерлерден 
бастап, кеңседе жұмыс істейтіндер 
жаппай сандық түбінен той-томалақта 
құда-құдағиға таратылатын, сөйтіп 
өмірі киілмей, тек айналымда жүретін 
қытайлық қамзол, шапандарын тауып 
алып, үстіне қондыра қойды. Уақытша 
науқанға еріп, басшылардың бұй-
рығымен амалсыз киіп жүргендері 
түрлерінен менмұндалап тұрды. Оюлы 
киімдердің ішінен қазақы болмысты 
адамды табу қиындау еді. Сол себепті 
олардың үстінен уақытша челлендж-
дегі арзан-құрзан дүниелер бір-екі 
айда-ақ жоқ болды.

Тіпті, біреулер сахнаға ғана киіп 
шығатын үкілі сәукеле, сырмақ, те-
кемет оюларын оңды-солды жапсыра 
берген әлем-жәлем киімдермен фо-
тосессия жасауды челленджге айнал-
дырды. Өздерінше паранджаға қарсы 
«күрескен» түрлері. Тым жасанды. 
Бірақ оны депутаттар, министрлер 

жасанды демеді. Қолдап, қошемет-
теп әлек болды. Ал ол әрекеттері әл-
гілердікінен өткен сорақы жасандылық 
еді. Әйтпесе, ұлттық құндылыққа шын 
жаны ашитын пенде сол киімдердің 
күнделікті киіп жүруге жарамай-

тынын, көшеде, қоғамдық көлікте, 
кеңседе ешкімнің қысы-жазы олай 
жүрмейтінін білмейді деймісіз?..

Дегенмен қазақы құндылықтардың 
құнттала бастағаны қуантады. Көш 
жүре түзелер.

ҚҰНТТАЛҒАН ҚҰНДЫЛЫҚ
Кейінгі оншақты жылда қазақтың өлгені тіріліп, өшкені жанғандай болып, ұлттық 
нақыштағы заманауи киім-бұйым, мейрамхана, өзге де дүниесі көбейді. Қазіргі шебер, 
ұста, зергерлеріміз ою-өрнекті де бұрынғыдай тіккен, қашаған, жонған, соққан нәрсе-
леріне оңды-солды жапсыра бермейді. Сұранысты технология дәуіріндегі талғамға сай 
қамтамасыз етіп отыр.

«Semey Best», ЖШС, БСН 150840020270 өз 
таратылатынын хабарлайды. Талап-тілектер  
жарияланған күннен бастап екі ай ішінде 
мына мекенжай бойынша қабылданады: 
Абай ауданы, Семей қаласы, Мичурина  кө-
шесі, 81 үй. тел.: 8 775 477 57 25

ТОО «Semey Best», БИН 150840020270 
сообщает о своей ликвидации. Претензии 
принимаются в течение двух месяцев со дня 
публикации объявления по адресу:  область 
Абай, г.Семей, ул.Мичурина ,д.81.

тел.: 8 775 477 57 25

« E XC LU S I V E  B r e n d » ,  Ж Ш С ,  Б С Н 
170340030213 өз таратылатынын хабар-
лайды. Талап-тілектер  жарияланған күн-
нен бастап екі ай ішінде мына мекенжай 
бойынша қабылданады: Абай ауданы, 
Семей қаласы, Мичурина  көшесі, 81 үй. 
тел.: 8 775 477 57 25

Т О О  « E XC L U S I V E  B r e n d » ,  Б И Н 
170340030213 сообщает о своей ликвида-
ции. Претензии принимаются в течение 
двух месяцев со дня публикации объяв-
ления по адресу:  область Абай, г.Семей, 
ул.Мичурина, д.81. тел.: 8 775 477 57 25

«Wall Street Linе», ЖШС, БСН 240740001616 
өз таратылатынын хабарлайды. Талап-тілек-
тер  жарияланған күннен бастап екі ай ішінде 
мына мекенжай бойынша қабылданады: 
Астана қаласы, Алматы ауданы, 11 ғимарат, 
блок 2, корпус 1, 200 пәтер. тел.: 8 775 763 
39 59

ТОО «Wall Street Line», БИН 240740001616 
сообщает о своей ликвидации. Претензии 
принимаются в течение двух месяцев со дня 
публикации объявления по адресу:  г.Астана, 
р-н Алматы, ул.А 105, здание 11, блок 2, кор-
пус 1, кв.200. тел.: 8 775 763 39 59

«ГоуБлок Лабс», ЖШС, БСН 250440037905 
өз таратылатынын хабарлайды. Талап-тілек-
тер  жарияланған күннен бастап екі ай 
ішінде мына мекенжай бойынша қабылда-
нады: Алматы қаласы, Бостандық  ауданы, 
Рыскулбекова көшесі, 28/8 үй, 8 кеңсе. тел.: 
8 701 260 90 56.

ТОО «ГоуБлок Лабс», БИН 250440037905 
сообщает о своей ликвидации. Претензии 
принимаются в течение двух месяцев со дня 
публикации объявления по адресу:  г.Алма-
ты, Бостандыкский р-н, ул.Рыскулбекова, 
д.28/8, офис 8. тел.: 8 701 260 90 56

«TUFELLI», ЖШС, БСН 160440027720 өз 
таратылатынын хабарлайды. Талап-тілек-
тер  жарияланған күннен бастап екі ай 
ішінде мына мекенжай бойынша қабыл-
данады: Астана қаласы, Сарыарқа ауданы, 
Республика даңғылы, 19 ғимарат тел.: 8 
702 201 28 28

ТОО «TUFELLI», БИН 160440027720 со-
общает о своей ликвидации. Претензии 
принимаются в течение двух месяцев со дня 
публикации объявления по адресу: г.Аста-
на, р-н Сарыарқа,  проспект Республики, 
здание 19. тел.: 8 702 201 28 28

«ALTUR Group», ЖШС, БСН 120840014230 
өз таратылатынын хабарлайды. Та-
лап-тілектер  жарияланған күннен бастап 
екі ай ішінде мына мекенжай бойынша 
қабылданады: Абай ауданы, Семей қала-
сы, Мичурина  көшесі, 81 үй. тел.: 8 775 
477 57 25

ТОО «ÀLTUR Group», БИН 120840014230 
сообщает о своей ликвидации. Претензии 
принимаются в течение двух месяцев со 
дня публикации объявления по адресу: 
область Абай, г.Семей, ул.Мичурина ,д.81.

тел.: 8 775 477 57 25

«Khan Asia Group», ЖШС, БСН 240640000822 
өз таратылатынын хабарлайды. Талап-тілек-
тер  жарияланған күннен бастап екі ай ішінде 
мына мекенжай бойынша қабылданады: 
Астана қаласы, Есіл ауданы,  Мәнгілік Ел 
даңғылы, 17 үй, 28 пәтер. тел.: 8 701 465 12 07

ТОО «Khan Asia Group», БИН 240640000822 
сообщает о своей ликвидации. Претензии 
принимаются в течение двух месяцев со дня 
публикации объявления по адресу: г. Аста-
на,район Есиль, проспект Мәнгілік Ел, д.17, 
кв.28. тел.: 8 701 465 12 07

« m e r c u r  c o m p a n y » ,  Ж Ш С ,  Б С Н 
250240027762 өз таратылатынын хабар-
лайды. Талап-тілектер  жарияланған күннен 
бастап екі ай ішінде мына мекенжай бойын-
ша қабылданады: Астана қаласы, Алматы 
ауданы, Ақ-Бұлақ тұрғын ауданы, Амман 
көшесі, 2 үй, 73 пәтер. тел.: 8 778 588 58 19

ТОО «mercur company», БИН 250240027762 
сообщает о своей ликвидации. Претензии 
принимаются в течение двух месяцев со дня 
публикации объявления по адресу: г. Аста-
на,район Алматы, жилой массив Ақ-Бұлақ, 
Амман, д.2, кв.73. тел.: 8 778 588 58 19

«Рахман 2025», ЖШС, БСН 250740003070 
өз таратылатынын хабарлайды. Талап-тілек-
тер  жарияланған күннен бастап екі ай 
ішінде мына мекенжай бойынша қабыл-
данады: Астана қаласы, Сарыарқа ауданы, 
Желтоқсан көшесі, 32/2 үй, 75 пәтер. тел.: 
8 775 294 07 07

ТОО «Рахман 2025», БИН 250740003070 
сообщает о своей ликвидации. Претензии 
принимаются в течение двух месяцев со 
дня публикации объявления по адресу: г. 
Астана,район Сарыарқа,  ул. Желтоқсан, 
д.32/2, кв.75 тел.: 8 775 294 07 07

«AISHA 2020» ЖШС, БСН 201240002512 
өз таратылатынын хабарлайды. Талап-тілек-
тер жарияланған күннен бастап екі ай ішін-
де мына мекенжай бойынша қабылданады: 
Астана қаласы, Алматы ауданы, Жанайдар  
Жирентаев көшесі, 2 үй, 56 кеңсе. тел.: 8 
775 666 43 78

ТОО «AISHA 2020», БИН 201240002512 
сообщает о своей ликвидации. Претензии 
принимаются в течение двух месяцев со 
дня публикации объявления по адресу: г. 
Астана,район Алматы, ул.Жанайдара Жи-
рентаева, д.2, офис 56. тел.: 8 775 666 43 78

«TIMWE Telecommunication Limited company» 
(ТИМВЕ Телекоммуникейшн Лимитед  Компа-
ни) ЖШС, БСН  070740002995 өз таратылаты-
нын хабарлайды. Талап-тілектер  жарияланған 
күннен бастап екі ай ішінде мына мекенжай 
бойынша қабылданады: Алматы қаласы, Бо-
стандық ауданы, Тимирязева көшесі, 42 үй, 
кеңсе блок 15/6, кеңсе 4. тел.: 8 701 260 90 56

ТОО «TIMWE Telecommunication Limited 
company» (ТИМВЕ Телекоммуникейшн Лими-
тед  Компани),  БИН 070740002995 сообщает о 
своей ликвидации. Претензии принимаются в 
течение двух месяцев со дня публикации объ-
явления по адресу: г. Алматы, Бостандыкский 
район,  ул.Тимирязева, д.42, офис блок 15/6, 
оф.4. тел.: 8 701 260 90 56

«Astana Consult  Invest»  ЖШС, БСН 
190240034933 өз таратылатынын хабарлай-
ды. Талап-тілектер  жарияланған күннен 
бастап екі ай ішінде мына мекенжай бойынша 
қабылданады: Астана қаласы, Есіл ауданы, 
Тельман тұрғын ауданы, Аккемер көшесі, 
12/3 үй. тел.: 8 701 768 49 68

ТОО «Astana  Consul t  Invest» ,  БИН 
190240034933 сообщает о своей ликвидации. 
Претензии принимаются в течение двух меся-
цев со дня публикации объявления по адресу: 
г. Астана,район Есиль,жилой массив  Тельман, 
ул.Аккемер, д.12/3. тел.: 8 701 768 49 68

« A g i l e  K a z a k h s t a n »  Ж Ш С ,  Б С Н 
220440030843 өз таратылатынын хабар-
лайды. Талап-тілектер  жарияланған күннен 
бастап екі ай ішінде мына мекенжай бой-
ынша қабылданады: Астана қаласы, Есіл 
ауданы, Орынбор көшесі, 10/4 үй, 71 пәтер.
тел.: 8 778 633 65 25

ТОО «Agile Kazakhstan», БИН 220440030843 
сообщает о своей ликвидации. Претензии 
принимаются в течение двух месяцев со дня 
публикации объявления по адресу: г. Аста-
на,район Есиль, ул.Орынбор,д.10/4, кв.71

тел.: 8 778 633 65 25

« B R A N D  T R A V E L »  Ж Ш С ,  Б С Н 
221140008600 өз таратылатынын хабар-
лайды. Талап-тілектер  жарияланған күннен 
бастап екі ай ішінде мына мекенжай бойын-
ша қабылданады: Астана қаласы, ,Сарыарқа 
ауданы,  С 189 көшесі, 25А үй, 239 пәтер 
тел.: 8 707 031 83 70

ТОО «BRAND TRAVEL», БИН 221140008600 
сообщает о своей ликвидации. Претензии 
принимаются в течение двух месяцев со 
дня публикации объявления по адресу: г. 
Астана,район Есиль, ул.C 189, д.25A,кв.239

тел.: 8 707 031 83 70

ТОО «Ломбард STATUS & Ko» объявляет о проведении торгов по продаже залогового 
имущества. Торги состоятся 9 декабря 2025 года, 12 декабря 2025года и 18 декабря 2025 
года в 11:30 по адресу: г. Караганда, ул. Затаевича 77/3, бутик 5. На торги по английскому 
методу выставляются следующее имущество: лот №1 золотые изделия. Для участия в торгах 
необходимо подать заявку не менее одного рабочего дня до даты проведения торгов и внести 
гарантийный взнос в размере 10% от стартовой стоимости. По всем вопросам обращаться 
к доверенному лицу: Исабекова А.А. тел.: 8 700 474 16 16

«Ломбард STATUS & Ko» ЖШС кепіл мүлкін сату бойынша сауда өткізілетінін хабарлайды. 
Сауда 2025 жылдың 9 желтоқсанында, 12 желтоқсанында және 18 желтоқсанында сағат 
11:30-да Қарағанды қаласы, Затаевич көшесі 77/3, бутик 5 мекенжайында өтеді. Ағылшын 
әдісі бойынша өткізілетін саудаға келесі мүлік қойылады: лот №1 – алтын бұйымдар. Сау-
даға қатысу үшін өтінімді сауда өткізілетін күннен кемінде бір жұмыс күні бұрын тапсыру 
және бастапқы құнның 10% мөлшерінде кепілдік жарнасын енгізу қажет. Барлық сұрақтар 
бойынша сенімді өкілге хабарласуға болады: Исабекова А.А., тел.: 8 700 474 16 16

ТАҢДАУ ЕР КІНДІГІ – ӘР АДАМНЫҢ ПАРЫЗЫ 

Мұнда да, еліміздің басқа өңірлерін-
дегі сияқты, белсенді азаматтық ұста-
ным өзгерістердің қозғаушы күшіне 
айналып келеді. Бірақ, шын мәнінде, 
сайлау құқығының артында не жатыр? 
Әрбір адамның дауысы қалайша жай 
сан емес, нақты өзгеріс жасайтын күшке 
айналады? Бұл сұрақтарға жауап беру 
демократиялық қоғамда азаматтық жа-
уапкершіліктің қаншалықты маңызды 
екенін түсінуге көмектеседі.

Қазақстандағы сайлау жүйесі әр-
бір азаматтың өз таңдауын жасауына 
мүмкіндік беретін құқықтық механизм 
ретінде қарастырылады. 1995 жылы 
қабылданған ҚР Конституциясы азамат-
тарға еркін сайлау арқылы мемлекетті 
басқаруға қатысу құқығын бекітті. Халық 
– биліктің жалғыз көзі, ал барлық мемле-
кеттік органдар қоғам игілігі үшін жұмыс 
істеуге міндетті. Қазақстан – прези-
денттік басқару формасымен унитарлы 
мемлекет, мұнда орталықтандырылған 
басқару мен азаматтардың басқару 
процесіне ықпал ету мүмкіндігі үйлеседі. 
Бір қарағанда, шешімдер жоғарыдан 
қабылданатындай көрінуі мүмкін, бірақ 
халықтың белсенділігі елдің даму бағы-
тын айқындауда маңызды рөл атқарады. 
Ең маңызды сұрақ: біздің дауысымыз ел 
болашағына қалай әсер етеді?

Конституцияның 33-бабы әрбір аза-
матқа сайлау және сайлану құқығын, 
сондай-ақ республикалық референ-
думдарға қатысу құқығын кепілдейді. 
Бұл құқықтар жасына, жынысына, ұл-
тына, тіліне, дініне немесе әлеуметтік 
жағдайына қарамастан әрбір азаматқа 
беріледі. Шектеу тек сот шешімі бойын-
ша әрекетке қабілетсіз деп танылғандар 
мен бас бостандығынан айырылғандарға 
ғана қолданылады. Бұл құқықтар қағаз 
жүзіндегі декларация емес, азаматтың ел 
тағдырына нақты ықпал ету мүмкіндігі 
болып табылады. Осы мүмкіндікті пай-
далану әркімнің өз қолында.

Қазақстандағы сайлау процесі ха-
лықаралық стандарттарға сәйкес өт-
кізіледі. Олар БҰҰ-ның 1948 жылғы Адам 
құқықтарының жалпыға бірдей деклара-
циясына, 1966 жылғы Азаматтық және 
саяси құқықтар туралы халықаралық 
пактқа, 1990 жылғы Копенгаген құжа-
тындағы нормаларға негізделеді. Ха-
лықаралық стандарттар сайлау құқығын 
формалдық декларациядан ел дамуына 
нақты ықпал ететін құралға айналдыра-
ды. Осы жерде азаматтық күштің нақты 
мәні байқалады: әрбір дауыс елдің бола-
шағын қалыптастыруға әсер етеді.

Қосшы қаласының тұрғындары үшін 
сайлауға қатысу тек қалалық мәселелерді 
шешуге ғана емес, бүкіл елдің тағды-
рына ықпал етуге арналған мүмкіндік. 
Қазақстан Республикасының «Сайлау 
туралы» Конституциялық заңы кан-
дидаттарды тіркеуден бастап, сайлау 
учаскелерін ұйымдастыру мен дауыс- 
тарды санауға дейінгі барлық кезеңді 
реттейді. Бұл заң әрбір азаматтың билік 
қалыптастыру процесіне тең дәреже-
де қатысуын қамтамасыз етеді. Көп 
жағдайда елеусіз көрінетін бір дауыс 
өзге дауыстармен қосылғанда шешуші 
рөл атқарады. Сайлауға белсенді қатысу 
ел дамуына әсер етудің негізгі жолын 
қалыптастырады. Әр азамат сырттан 
бақылаушы емес, оқиғалардың ағымын 
өзгертетін белсенді тұлғаға айналады. 
Демократияның шынайы күші дәл осы 
жерден көрінеді: әрбір дауыс елде өзгеріс 
енгізуге ықпал етеді.

Мемлекет басшысы Қасым-Жомарт 
Тоқаев 28 қарашада өткен Ауыл әкім-
дерінің диалог-платформасында сөйле-
ген сөзінде 2019 жылдан бері елімізде 
ауқымды саяси реформалар жүргізіліп 
жатқанын айтты. 

«Баршаңызға мәлім, 2019 жылдан 

бері елімізде ауқымды саяси реформа-
лар жүргізіліп жатыр. Қазақстан жаңа 
тұрпатты ел болу үшін тарихи бетбұрыс 
жасады. Ең алдымен, елдегі түбегейлі 
өзгерістердің құқықтық негізін қалыпта-
стырдық. Саяси үдерістерді жаңғыртуға 
арналған 20-ға жуық заң қабылданды. 
Жалпыхалықтық референдум арқылы 
Ата заңымызға түзетулер енгізілді. Пар-
ламенттің құзыреті кеңейді, атқарушы 
биліктің жауапкершілігі күшейді. Саяси 
партиялардың рөлі артып, жұмысы 
жандана түсті. Сондай-ақ партияларды 
тіркеу талаптары едәуір жеңілдеді. Нәти-
жесінде Мәжілістегі саяси партиялардың 
саны көбейді.

Билік жүйесінде жаңа институттар 
пайда болды. Конституциялық Сот 
құрылды. Адам құқықтары жөніндегі 
уәкілге конституциялық мәртебе беріл-
ді. Кассациялық сот жүйесі жұмыс істей 
бастады. Осылайша, біз еліміздің саяси 
өмірінде бұрын-соңды болмаған бірегей 
өзгерістерді жүзеге асыра бастадық. Қа-
зақстан бұл саяси кеңістікте дәл осындай 
кең ауқымды реформаларды қолға алған 
бірден-бір ел деп сеніммен айтуға бола-
ды. Соның арқасында азаматтарымыз 
мемлекеттік маңызы бар шешімдер 
қабылдауға белсене атсалыса бастады», 

- деді Қасым-Жомарт Тоқаев.
Сонымен қатар Мемлекет басшысы 

еліміз бойынша 2334 ауыл әкімі сай-
ланғанын айтты.

«2020 жылы халыққа Жолдауымда ауыл 
әкімдерін тікелей сайлау туралы бас- 
тама көтергенімді білесіздер. Бұл мем-
лекетті басқару ісін түбегейлі жаңғырту 
жолындағы аса маңызды қадам болды. 
Себебі жергілікті әкімдер бүкіл билік 
жүйесінің тірегі саналады. Сондықтан 
біз орынсыз асығыстыққа жол берген 
жоқпыз, ауыл әкімдерін сайлау жұмысын 
5 жылдың ішінде біртіндеп жүзеге асыр- 
дық. Бүкіл еліміз бойынша 2334 ауыл 
әкімі сайланды. Олардың орташа жасы 
– 43 жас. Жаңадан сайланған әкімдердің 
үштен бірі – бұрын мемлекеттік қызмет-
те болмаған азаматтар.

Ауылдағы сайлау саяси партиялардың 
аймақтардағы жұмысына тың серпін 
берді. Олар өз үміткерлерін ұсынып, 
сайлауға белсене араласты. Саяси ұй-
ымдардың 1500-ден астам өкілі әкім 
болып сайланды. Жаңа басшылардың 
қатарында алты партияның мүшелері 
бар. Ал 700-ден астам азамат өзін-өзі 
ұсынып, сайлауда жеңіске жетті. Сай-
ланған әкімдер жұмысқа кірісіп кетті, 
жалпы нәтиже жаман емес деуге болады. 
Ең бастысы, олар жергілікті жұрттың 
мұң-мұқтажын, шешімін таппай жатқан 

түйткілдерді жақсы біледі.
Ауыл-аймақтың дамуына бөлінген 

бюджет қаражаты да тиімді игеріле 
бастады. Ауылдардың кірісі көбейді, 
мемлекет тарапынан берілетін қаржыға, 
яғни дотацияға тәуелділік азайып ке-
леді. Жақында жүргізілген сауалнамаға 
сәйкес ауыл тұрғындарының 84 пайызы 
өз әкімдеріне сенетіні анықталды. Бұл – 
өте жақсы көрсеткіш. Сондықтан ауыл 
әкімдерін сайлау үдерісі алдағы уақытта 
да жалғасын табады», - деді Президент.

Мемлекет басшысы демекші, Қа-
зақстан Республикасының Президенті 
жеті жылға сайланады. Президенттікке 
үміткер Қазақстанда туған, 40 жасқа 
толған, мемлекеттік тілді еркін меңгер-
ген, соңғы 15 жыл ел аумағында тұрған, 
жоғары білімі бар және кемінде 5 жыл 
мемлекеттік немесе сайланбалы қыз-
метте тәжірибесі болуы қажет. Осындай 
талаптар көшбасшылыққа үміткер 
тұлғалардың біліктілігіне сенім ұялата-
ды. Аймақ тұрғындары үшін Президент 
сайлауы айрықша мәнге ие. Елдің даму 
бағытын айқындайтын Президент әле-
уметтік бағдарламалар, экономикалық 
жобалар мен инфрақұрылымдық баста-
маларды белгілейді. Әрбір дауыс ұлт-
тық саясатқа ғана емес, Қосшы сияқты 

аймақтардың тағдырына да өз ықпалын 
тигізеді. Жол жөндеу, білім беру меке-
мелерін салу сияқты мәселелер осыған 
тәуелді. Қосшы қаласының тұрғындары 
арасында жүргізілген сауалнама бойын-
ша, қатысушылардың көпшілігі сайлауды 
әлеуметтік және экономикалық процес- 
терге әсер ететін маңызды мүмкіндік 
деп санайды.

Парламент – халықтың еркін біл-
діретін жоғары өкілді орган. Сенат 
пен Мәжілістен тұратын қоспалаталы 
құрылым тұрақты жұмыс істейді, заңдар 
қабылдайды, мемлекеттік органдарды 
құрады және олардың қызметін қадаға-
лайды. Сенат депутаты болу үшін азамат 
30 жасқа толған, жоғары білімді, кемінде 
5 жыл мемлекеттік немесе сайланбалы 
қызметте тәжірибесі бар және тиісті 
аймақта кемі 3 жыл тұрған болуы қажет. 
Мәжіліс депутаттығына қойылатын та-
лаптар одан сәл жеңілірек: 25 жас және 
ел аумағында 10 жыл тұрақты тұруы жет-
кілікті. Парламент тек заң шығарумен 
шектелмей, бюджетті қалыптастыруға 
және әлеуметтік-экономикалық басым-
дықтарды айқындауға да қатысады. 
Қосшы қаласының тұрғындары үшін де-
путаттарға дауыс беру – инфрақұрылым, 
абаттандыру, әлеуметтік қолдау, жұмыс 
орындарын ашу сияқты күнделікті мәсе-
лелерге әсер ету мүмкіндігі. Жергілікті 

халық депутаттардан нақты өзгеріс 
күтеді.

Мәслихат депутаттары 5 жылға сай-
ланып, жергілікті қауымдастықтың 
мүддесін қорғайды. Елордалар мен ре-
спубликалық маңызы бар қалаларда ара-
лас жүйе қолданылады: депутаттардың 
жартысы партиялық тізіммен, қалған-
дары бірмандаттық округтер арқылы 
сайланады. Аудандық және облыстық 
маңызы бар қалаларда тек бірмандаттық 
жүйе қолданылады. Осылайша, өкіл-
дер мен сайлаушылар арасында тығыз 
байланыс қалыптасады. Мәслихат де-
путаттары коммуналдық қызметтердің 
жұмысын бақылап, әлеуметтік және 
инфрақұрылымдық жобаларды іске асы-
руға қатысады, жергілікті шешімдердің 
ашықтығын қамтамасыз етеді. Қосшы 
қаласында белсенді депутаттар тұрғын-
дардың ұсыныстары негізінде қалаға 
қажетті бастамаларды алға жылжытады. 
Халықтың нақты сұраныстарын ескеріп 
қабылданған шешімдер сенім атмосфе-

расын нығайтады. Көптеген тұрғындар 
мәслихат деңгейін азаматтардың дауысы 
айқын естілетін билік тармағы ретінде 
бағалайды. Тұрғындар өз депутаттарына 
инфрақұрылым мен ауданның дамуына 
байланысты ұсыныстармен жүгініп, 
нәтижені нақты шешімдерден көреді. 
Осындай диалог халықтың сайлауға 
деген сенімін күшейтеді.

Сайлаушылар тұрғылықты мекен 
жайы бойынша тізімге енгізіледі. Егер 
белгілі себептерге байланысты сайлау 
учаскесіне өз аймағында келе алмаса, 
басқа учаскеде дауыс беру үшін өтініш 
жасауға мүмкіндік бар. Жұмыс, оқу неме-
се басқа жағдайлар себеп болып, сайлау 
күні үйде болмасаңыз, жеке куәлікті 
алып, кез келген ыңғайлы жерде дауыс 
бере аласыз. Осындай тәсіл әр азаматқа 
пікірін білдіру мүмкіндігін сыйлайды. 
Қосшы қаласының тұрғындары осы 
мүмкіндікті жиі атап өтеді: «Тіркелген 
жерімде болмасам да дауыс бере ала-
мын», – дейді олар. Аймақтағы сайлау 
учаскелері мүмкіндігі шектеулі азамат-
тардың қажеттіліктерін ескере отырып 
жабдықталған. Пандустар, тактильді 
бағыттағыштар, арнайы кабиналар, 
Брайль әліпбиіндегі ақпараттық стенд-
тер орнатылған. Есту және көру қабілеті 
төмен азаматтарға арналған компьютер-
лер мен құлаққаптар да қарастырылған. 

Ал учаскеге келе алмайтындар үшін үйде 
дауыс беру ұйымдастырылады. Қарттар, 
науқастар және мүмкіндігі шектеулі 
азаматтар осы тәсіл арқылы өз таңдауын 
жасай алады.

Сондай-ақ Президент ауыл әкім-
дерімен кездесуінде парламенттік ре-
форма туралы да сөз қозғады. 

«Мен биылғы Жолдауымда бір пала-
талы Парламент құру туралы бастама 
көтердім. Бұл осыған дейінгі саяси 
өзгерістердің заңды жалғасы деуге бо-
лады. Біз «Күшті Президент – ықпалды 
Парламент – есеп беретін Үкімет» қағи-
датын орнықтыра түсеміз, яғни еліміз 
Президенттік Республика болып қала 
береді. Жаңа бастама қоғамда қызу 
талқыланып жатыр.

Парламенттің құрылымына қатысты 
көптеген ұсыныс келіп түсуде. Мысалы, 
депутаттардың саны халық санына сәй-
кес, яғни пропорционалды болуға тиіс 
деген ойлар айтылуда. Мұндай ұстаным-
мен қарайтын болсақ, олардың саны 200 
адамға жетеді. Қазір қос палатада 148 
депутат бар.

Парламенттік реформа – екі палата-
ны жай біріктіре салу деген сөз емес. 
Меніңше, депутат санын тым көбейтудің 
қажеті жоқ. Керісінше, оңтайландыру 
керек, Парламенттің жұмысын жетілдіру 
қажет. Мысалы, бір палаталы жаңа Пар-
ламентте Президент квотасы болмайды. 
Барлық депутаттар бірдей тәртіппен 
сайлануы қажет. Бұл – алдағы Парла-
менттік реформа аясында жасалатын аса 
маңызды қадам. Мұны жақсы ұғынып, 
жұртшылыққа кеңінен түсіндіру қажет», 
- деді Қасым-Жомарт Тоқаев.

Президенттің пікірінше, заң шығару 
органына білікті әрі тәжірибелі ма-
мандар, яғни өз ісінің майталмандары 
келуге тиіс. Бір сөзбен айтқанда, біз 
нағыз кәсіби Парламентті жасақтауымыз 
керек. Жаңа комитеттер құру мәселесін 
қарастыру қажет.

«Цифрландыру, аймақтарды дамыту 
жұмысымен айналысатын комитеттер 
өз алдына бөлек болғаны жөн деп са-
наймын. Бұл мәселелерді арнайы жұмыс 
тобы мұқият зерделейді. Осы реформаға 
қатысты басқа да көптеген ұсыныстар 
бар. Соның бәрін әбден пысықтап, кейін 
жариялаймыз. Менің де осы аса маңызды 
реформа бойынша ұсыныстарым бар.

Жалпы, Конституциямызға енгізілетін 
түзету өте көп болуы мүмкін. Сондықтан 
референдум барысында халық жаңа Ата 
Заңға дауыс беретін болады деп айтсақ, 
қателеспейміз.

Осындай күрделі, жауапты жағдайда 
елімізде тыныштық, тұрақтылық болуы 
керек. «Заң мен тәртіп» тұжырымдама-
сын бәріміз бір қоғам болып сақтауымыз 
керек. Құқық қорғау органдары өз кәсі-
билігін көрсетуі қажет. Арандатушы-
ларға немесе «лас, көлеңкелі» саясатпен 
айналысқысы келетін адамдарға жол 
бермейміз», - деді Мемлекет басшысы.

Тоқсан ауыз сөздің тобықтай түйіні, 
сайлауға қатысу тек құқық емес, қаланың 
дамуына ықпал ететін азаматтық жау-
апкершілік. Қосшы тұрғындарының бірі 
айтқандай: «Біз сайлауда адамдарды ғана 
емес, қаламыздың болашағын таңдай-
мыз». Әрбір дауыс – мемлекеттің даму 
бағытын айқындайтын шешімдердің 
бір бөлшегі. Демократияның шынайы 
күші де осында: бір адамның таңдауы 
көпшіліктің еркіне қосылып, үлкен өз-
герістерге жол ашады. 

Ғани АТЫМТАЙ

БІЗ САЙЛАУ АРҚЫЛЫ 
БОЛАШАҒЫМЫЗДЫ ТАҢДАЙМЫЗ

Қоғам өміріне қатысты маңызды шешімдер әртүрлі деңгейде қабылданатын қазіргі заман-
да бір нәрсені ешқашан ұмытпау қажет: бәрі қарапайым қадамнан, яғни таңдау жасаудан 
басталады. Біз – қарапайым азаматтар, билік қалыптастыру үдерісінде сырттай бақылаушы 
ғана емес, тарихтың бағытын өзгерте алатын толыққанды қатысушылармыз. Қазақстан 
Республикасының Конституциясы әрбір азаматқа елдің болашағына ықпал ету құқығын 
береді. Осы тұрғыдан алғанда кез келген сайлауға қатысу – қаланы да, мемлекетті де 
өзгерте алатын қуатты құрал. Қосшы қаласы – осының айқын мысалы. 

Өңірдің табиғи-географиялық ерек-
шелігі балық шаруашылығын жүргізу-
ге қолайлы саналады. Мамандардың 
айтуынша, облыс аумағында жалпы 
саны 780-ге жуық су айдыны бар. 
Бұл – республика көлеміндегі ірі 
көрсеткіштердің бірі. Соның ішінде 
633 су айдыны жергілікті маңызы 
бар балық шаруашылығы нысандары 
ретінде тіркелген. Бұл тізімге жыл 
сайын өркендеп, халық саны өсіп келе 
жатқан Қосшы қаласының маңындағы 
шағын көлдер мен су қоймалары да 
енгізілген. Қала маңындағы су көздері 
экожүйелік тұрғыдан маңызды сана-
лады. Сондықтан инспекция оларды 
да бірыңғай мониторинг жүйесіне 
қосып отыр.

Бұл туралы Ақмола облысы бойын-
ша балық инспекциясы басшысының 
орынбасары Нұрлан Төлеген өңірлік 
коммуникациялар қызметінде өткен 
брифинг барысында мәлімдеді. Оның 
айтуынша, балық ресурстарын қорғау 
мәселесі – жыл сайын өзектілігін 
арттырып келе жатқан бағыт. Себебі 
экологиялық тепе-теңдікті сақтау, 
балықтардың табиғи қорын көбейту 
және өңірдің азық-түлік қауіпсіздігін 
қамтамасыз ету стратегиялық мәнге 
ие міндеттердің қатарында. Бұл мін-
деттер Қосшы қаласына да тікелей 
қатысты. Өйткені қала іргесіндегі су 
айдындары – тұрғындар үшін демалыс 
орны ғана емес, экологиялық маңызы 
бар табиғи нысандар.

Бақылау және қадағалау 
жұмыстарының күшеюі

2025 жылы балық инспекциясы қыз-
меткерлері табиғат қорғау заңнамасы-
ның сақталуын қамтамасыз ету мақса-
тында кең көлемдегі бақылау-қадағалау 
іс-шараларын жүргізді. Нәтижесінде 
әкімшілік құқықбұзушылықтың жүзде-
ген дерегі анықталды. Заң талаптарын 
өрескел бұзған адамдарға салынған 
әкімшілік айыппұлдардың жалпы сома-
сы 8,4 миллион теңгеден асты.

Бұл көрсеткіш бір жағынан өңірде 
заңсыз балық аулау фактілері әлі де 
кездесетінін, екінші жағынан бақы-
лау тетігінің жыл сайын күшейіп келе 
жатқанын көрсетеді. Қосшы қаласының 
аумағында да бірнеше алдын алу ша-
ралары жүргізіліп, қала маңындағы су 
айдындарында рұқсатсыз тор құру, ба-
лықты улау немесе электр құралдарын 
қолдану сияқты заңсыз әрекеттердің 
алдын алу мақсатында тұрақты тексе-
рулер өткізілді.

Уылдырық шашу кезеңіндегі 
рейдтер

Балықтың уылдырық шашу кезеңі 
– табиғат қорғау шараларының ең жау-
апты уақыты. Өңірде осы маусымда 120-
дан аса рейд жүргізілді. Қосшы қаласы 
маңындағы шағын көлдер мен жасанды 
су қоймаларына да арнайы бақылау 
тобы жұмылдырылды. Тұрғындар тығыз 

орналасқан, демалыс аймақтарына ай-
налған бұл аумақтарда браконьерлік қа-
тері жоғары болғандықтан, рейдтердің 
жиілігі артты.

Рейдтер барысында браконьерлік тор-
лар алынып, заңсыз құралдар тәркілен-
ді. Бұл шаралар балық популяциясының 
табиғи қалпына келуіне оң ықпал етеді.

Өндірістік балық аулауды реттеу

Өңірде балық шаруашылығымен ай-
налысатын кәсіпорындар саны тұрақты 
өсіп келеді. Өндірістік аулауға қойы-
латын лимиттер 2024 жылдың екінші 
жартысында 63 пайыз орындалды. 
Қосшы қаласы аумағында өнеркәсіптік 
балық аулау жоқтың қасы болғанымен, 
қалаға жақын орналасқан кәсіпорындар 
инспекцияның бақылауында. Шарт 
талаптарын орындамаған бірқатар 
шаруашылық субъектілеріне ескерту 
жасалып, кейбірімен жасалған келісім-
шарттар тоқтатылды.

Жасанды көбейту және шабақ 
жіберу жұмыстары

2025 жылдың қорытындысы бойын-
ша, облыс су айдындарына 34 миллион-
нан аса шабақ жіберілді. Бұл – өңір та-
рихындағы ең жоғары көрсеткіштердің 
бірі. Қосшы қаласы маңындағы шағын 
көлдер де жасанды толықтыру бағдарла-
масына енгізілген. Тұрғындар көп жи-
налатын бұл су айдындары экожүйелік 

тепе-теңдікті сақтау үшін тұрақты түрде 
шабақ жіберуді қажет етеді.

Жіберілген шабақтар арасында тұқы, 
сазан, ақ амур, шортан, дөңмаңдай 
сияқты түрлер бар. Бұл балықтар су 
айдындарының биологиялық әртүрлілі-
гін арттырып, табиғи тазарту үдерісін 
жақсартады.

Саладағы цифрландыру

Соңғы жылдары өңірде цифрландыру 
белсенді жүріп жатыр. Су айдындарын 
электронды бақылау жүйесі аймаққа то-
лық енгізіле бастады. Бұл үдеріс Қосшы 
қаласындағы су айдындарын да қамти-
ды. Қала маңындағы көлдерді цифрлық 
картаға енгізу аяқталуға жақын.

Цифрландыру нәтижесінде:
-  б а л ы қ  и н с п е к т о р л а р ы 

құқықбұзушылықтарды мобильді қо-
сымша арқылы тіркейді;

- кәсіпкерлер онлайн есеп береді;
- су айдындарының экологиялық 

жағдайы нақты уақыт режимінде бақы-
ланады;

- рейдтік топтардың маршруттары 
автоматты түрде жоспарланады.

Қосшы қаласының экожүйесі 
және су айдындарының жағдайы

Қосшы қаласы жыл сайын өсіп келе 
жатқандықтан, экологиялық жүктеме 
де арта түскен. Қала іргесіндегі бірнеше 
су айдыны демалыс аймағы ретінде бел-
сенді пайдаланылатындықтан, олардың 
жағдайы ерекше бақылауда.

Қазір су айдындарын тазарту жұмыс- 
тары жүргізіліп жатыр. Тұрмыстық қал-
дықтардың суға түсуін болдырмау үшін 
жаңа ережелер де енгізілген. Сондай-ақ 
мұнда көлдердің түбін лайдан тазарту 
жобалары қарастырылды. Қала тұрғын-
дары арасында экологиялық мәдениетті 
арттыру бойынша арнаулы акциялар 
ұйымдастырылып тұрады.

Еркеғали БЕЙСЕНОВ

ӨҢІРДІҢ 780 СУ АЙДЫНЫНДА 
БАЛЫҚ ҚОРЫН ҚОРҒАУ ЖҰМЫСТАРЫ КҮШЕЙДІ
Ақмола облысында балық шаруашылығы саласын жүйелі дамыту, су айдындарындағы 
биоресурстарды сақтап қалу және олардың табиғи көбейюіне қолайлы жағдай жасау 
бағытында 2025 жылы да ауқымды жұмыстар атқарылды.

(Басы 1-бетте)

Өйткені ғылымды түсінетін қоғам – 
прогресті жылдам қалыптастыратын 
қоғам.

Десе де көп ретте ғылыми зерттеулер 
көбіне зертханаларда қалып қояды 
да олардың нәтижесін көпшілік біле 
бермейді. Қоғам ғылымның нақты 
пайдасын көрген сайын жас буынның 
қызығушылығы артады, мемлекет та-
рапынан қолдау күшейеді, бизнес ин-
новацияға тез бет бұрады. Сондықтан 
ғылыми жетістіктерді жұртшылыққа 
түсіндіруді тек ғалымдардың мойнына 
артып қоюға болмайды. Бұл бүкіл елдің 
ортақ міндеті болса керек.

Ғылыми зерттеу демекші, қазақстан-
дық ядролық физик, профессор Зариф 
Темірғалиев бастаған топ ядролық 
материалдарды талдаудың жаңа әдісін 
әзірледі. Бұл технология қазір еуропа-
лық ядролық орталықтарда пилоттық 
режимде сынақтан өтіп жатыр. Отан-
дық ғалымдардың жетістігі ядролық 
қауіпсіздік саласындағы халықаралық 
рейтингте Қазақстанның позициясын 
жақсартқаны анық.

Сондай-ақ пандемия кезінде жасалған 
QazVac вакцинасы – отандық ғылымның 
әлеуетін дәлелдеген ірі жаңалық. Биоло-
гиялық қауіпсіздік проблемалары ғылы-
ми-зерттеу институтының ғалымдары 
қысқа мерзімде сапалы өнім дайындап, 
оны клиникалық сынақтардан өткізді. 
Бұл – ғылыми кадрлардың әлеуетін 
және зертханалық инфрақұрылымның 
тиімділігін көрсеткен нақты мысал.

Ал Алматыдағы Ауыл шаруашылығы 
ғылымдары институты зерттеушілерінің 
қуаңшылыққа төзімді жаңа сорттарды 
әзірлеп, оңтүстік өңірлерге бейімделген 
бидай мен арпа будандарын енгізгені 
– бөлек әңгіме. Бұл климат өзгеріп 
жатқан кезеңде Қазақстанның азық-
түлік қауіпсіздігін нығайтатын маңызды 
қадам еді.

Сол секілді, Astana Hub-та жұмыс 
істейтін жас ғалымдар тобы қазақ тілінде 
сөйлеуді автоматты тану технологиясын 

жасап шықты. Жоба бүгінде отандық 
банктер мен колл-орталықтарда тестен 
өтіп жатыр. Қазақ тіліне негізделген AI 
шешімдері цифрлық суверенитетке қол 
жеткізудің негізгі құралы болмақ.

Ғылыми коммуникация мәдениетін 
дамыту арқылы Қазақстан өз ғалымда-
рын халықаралық аренада таныта 
алады. Университеттердің ғылыми блог-
тары, медиа-платформалар, ғылыми 
подкасттар, мектептерге арналған 
танымдық бағдарламалар – отандық 
ғылымды кеңінен насихаттаудың тиімді 
тәсілдері.

Біздің ойымызша, еліміз ғылымды 
ілгерілету арқылы жаңа технология-
лардың енгізілуін тездетеді, өндірістің 

тиімділігін арттырады, жастардың ғылы-
ми кәсіпке келуін көбейтеді, халықара-
лық ынтымақтастықты кеңейтеді.

Бүгінде ғылыммен айналысамын 
деген адамға мемлекет тарапынан жа-
салып жатқан мүмкіндік мол. Әсіресе, 
билік 35 жасқа дейінгі жас зерттеушілер-
ге қолдау танытып отыр.

Ғылым саласының сарапшысы, про-
фессор Айбек Қайыржанов та сөзімізді 
қуаттайды. Ол бізден әңгімесінде соңғы 
жылдары жас ғалымдарға мемлекеттік 

қолдау күшейіп келе жатқанын жеткізді.
«Иә, мемлекет ғылым жүйесін жаңғыр- 

туда жастардың рөлін ерекше атап өтіп 
отыр. Соңғы жылдары ғылыми кадрлар-
ды бекітуге, жас зерттеушілерді тартуға 
бағытталған бірнеше жаңа бағдарлама 
іске қосылды. Мақсат – талантты жастар-
ды шетелге шығып кетпей, ел ішінде 
ғылыммен айналысуға ынталандыру 
және олардың зерттеу инфрақұрылы-
мына қолжетімділігін арттыру», - дейді 
жас ғалым.

Оның айтуынша, 35 жасқа дейінгі 
зерттеушілерге 3 жылдық мерзімге 
берілетін гранттар бар. Грант көлемі 
бірнеше миллионнан бастап, тақырып-
тың ерекшелігіне қарай көбейеді. Ал 

«Жас зерттеуші» жобасы жастардың өз 
ғылыми тобын қалыптастыруына, зерт-
ханалық базаға қол жеткізуіне мүмкіндік 
береді. Докторантура мен магистрату-
раға кеңейтілген стипендиялық бағдар-
ламалар да іске қосылған. Ол талантты 
студенттердің ғылымға ерте араласуына 
жағдай жасайды. Соңғысы – ғылым мен 
өндіріс арасын жақындату құралдары. 
Бұл ретте жас ғалымдардың стартапта-
ры мен прототиптерін кәсіпорындарға 
енгізу үшін инновациялық гранттар 

қарастырылған.
Профессор цифрландырудың нәтиже-

сінде көптеген ғылыми дерек базасына 
ашық қолжетімділік пайда болғанын да 
тілге тиек етті.

«Соңғы жылдары ұлттық ғылыми 
зертханаларға кіру талаптары жеңіл-
детілді. Университеттік зертханалар 
мен ғылыми орталықтар жас зерттеу- 
шілерге жабдықтарды тегін немесе 
жеңілдетілген тәртіппен ұсына бастады. 
Бұған қоса, цифрландыру нәтижесінде 
көптеген ғылыми дерек базасына ашық 
қолжетімділік пайда болды. Бұл зерттеу 
жұмыстарын жылдамдатып, халықа-
ралық стандарттарға сәйкес жүргізуге 
мүмкіндік береді», - дейді Айбек Қай-
ыржанов.

Өз кезегімізде біз «Осындай мемлекет-
тік қолдаулар жастарды ғылымда ұстап 
қалуға жеткілікті ме? Әлде қосымша ша-
ралар қажет пе?» деп сұрадық ғалымнан.

«Қолдау бар, бірақ әлі де күшейтуді 
қажет ететін бағыттар жетерлік. Мыса-
лы, ғалымдардың әлеуметтік жағдайын 
жақсарту, ғылымдағы жалақы деңгейін 
көтеру, шетелдік тағылымдамаларды 
көбейту қажет. Жас ғалымдардың 
халықаралық жобаларға қатысуын 
жүйелі түрде қолдаған дұрыс. Егер осы 
бағыттар кешенді түрде жалғаса берсе, 
біз жас зерттеушілерді ел ішінде ұстап 
қала аламыз және жаһандық ғылымға 
интеграцияны жылдамдатамыз», - деді 
профессор.

Әрине, өзге салалар секілді ғылымның 
да өз проблемасы жоқ емес. Оны жас 
ғалым былайша түсіндірді: 

«Негізгі мәселелерді былай жіктеуге 
болады: Қаржыландырудың тұрақсыз-
дығы. Жобалар көбіне қысқа мерзімдік, 
ал ғылым ұзақ уақыттық жоспарлауды 
қажет етеді.

Ғылыми ортадағы бәсекелестіктің 
төмендігі. Жас ғалымдар үшін ашық 
ғылыми конкурс санын көбейту керек. 
Халықаралық коллаборацияға қатысу 
мүмкіндігінің шектеулілігі.

Ғылым мен өндіріс байланысының 
әлсіздігі. Бұл ретте жас зерттеушілердің 

идеялары нарыққа сирек шығады», - 
дейді ол.

Оның пікірінше, ғалымдар халықа-
ралық стандарттарға сай жұмыс істеуі 
керек. Ағылшын тілінде мақалалар жа-
риялау, шетелдік журналдармен және 
зерттеу топтарымен байланыс орнату 
маңызды.

«Мемлекеттік гранттарды барынша 
пайдалану, өтінім жазу мәдениетін 
игеру қажет. Үшіншіден, инновациялық 
ойлауды дамыту арқылы ғылымның 
тек теория емес, нақты шешімдер мен 
технологияларға бағытталғанын түсіну 
керек», - дейді Айбек Қайыржанов.

Мемлекет басшысы Астанада өткен 
«Қазақстан – академиялық білім ай-
мағы» стратегиялық серіктестер фо-
румында сөйлеген сөзінде білім және 
ғылымды ешқандай шекара талғамай-
тын, барлық елге ортақ стратегиялық 
маңызы айрықша сала ретінде атап, 
форум соның айқын дәлелі екеніне назар 
аударған болатын.

Президенттің пікірінше, білім мен 
ғылым – әлемді өзгерте алатын ең бас- 
ты күш, ал университет – озық ойлар 
мен жаңа идеялардың ордасы, ғылыми 
ізденіс ортасы.

«Қазір адамзат түбегейлі өзгерістер 
дәуіріне қадам басқан кезде білім орда-
лары заман талабына сай озық болуға 
тиіс. Онсыз ешқандай даму да, өркендеу 
де болмайтыны анық. Қазақстан білім-
ғылым жүйесін дамытуға айрықша мән 
беріп отыр. 2019 жылдан бері осы салаға 
бөлінетін қаржы 3 есе ұлғайды. Елімізде 
жоғары оқу орындарының дербестігі 
артып келеді, зерттеу университеттері 
көбеюде. «Ғылым және технологиялық 
саясат туралы» жаңа заң қабылданды. 
Президент жанынан Ғылым және техно-
логиялар жөніндегі ұлттық кеңес құрыл-
ды. Мемлекет ғалымдарға, әсіресе, жас 
зерттеушілерге барынша қолдау көрсе-
туде. Жоғары білімнің барша азаматқа 
бірдей қолжетімді болуы – өте маңызды 
міндет», - деді мемлекет басшысы.

Ғани АТЫМТАЙ

ОТАНДЫҚ ҒЫЛЫМДЫ 
ҚАЛАЙ ІЛГЕРІЛЕТЕМІЗ?

– Балалар әдебиетіне бет бұру ішкі 
үн бе, әлде сыртқы талап па? Балаға 
арнап жазу шешімі сіздің ішкі «ба-
лаңызды» оятқан рухани серпіліс пе, 
әлде заман, қоғам, әдебиет сұранысы 
итермелеген бетбұрыс па?

– 2008 жылы университетті бітірген 
соң, редакцияның шақыртуымен «Ақ 
желкен» журналына қызметке тұрдым. 
Ол кезде журналдың бас редакторы 
Нұрғали Ораз, орынбасары Болат Үсен-
баев болатын. Болат аға мені аттай қа-
лап, журналға қабылдануыма себепкер 
болды. Осылайша «Ақ желкендегі» қыз-
метім басталды. Өздеріңіз білесіздер, «Ақ 
желкен» – балалар мен жасөспірімдерге 
арналған журнал. Биыл 100 жылдығы 
тойланды. Тарихы терең, талай тұлғаны 
түлеткен басылым. Соның ішінде қанша-
ма балалар қаламгерін ұшырған үлкен 
мектеп. Міне, осы журналда қызмет 
істей жүріп, балалар журналистика-
сымен қатар, балалар әдебиетін де қолға 
ала бастадым. Оған «Балдырған» журна-
лы себеп болды. «Қазақ газеттері» серік-
тігіне қосылғанға дейін «Ақ желкен», 
«Балдырған» журналдары мен «Ұлан», 
«Дружные ребята» газеттері «Жас өркен» 
деп аталатын үлкен серіктестік аясында 
жұмыс істеді. Төрт редакцияның қызмет-
керлері бір ғимаратта отырды. Ол уақыт-
та «Балдырған» журналын Тұманбай 
Молдағалиев басқаратын, орынбасары 
Ескен Елубаев болатын. «Ұлан» газетінің 
редакторы Сұлтан Қалиұлы еді. Барлығы 
балалар әдебиетінің ірі өкілдері еді. 
Осы кісілердің ықпалымен, қанаттан-
дыруымен мен де балалар әдебиетіне 
қалам тербей бастадым. Балаларға 
арнаған алғашқы топтама өлеңдерім 
осыдан 20 жыл бұрын «Ұлан» газетіне 
жарияланды. Балаларға арнап әңгімелер 
де жаздым. Әңгімелерім «Балдырған» 
журналында жарияланып тұрды. Кейін 
осы әңгімелерім балалар жазушысы 
Шәкен Күмісбайұлының атсалысуымен 
«Балалар әдебиеті» баспасынан «Көбе-
лек» деген пышақтың қырындай жинақ 
болып жарық көрді. Алайда кейін әңгіме 
жазуды доғарып, балаларға арнап өлең 
ғана жазып келемін.

– Сіз бала үшін жазатын ересексіз 
бе, әлде балалықпен жаза алатын 
ақынсыз ба? Өзіңізді қалай сипаттар 
едіңіз?

– Балаларға арнап жаза бастағанымда 
өзім де әлі бала едім. Ол кезде балаларға 
арнап жазу өзімді қамшылау секілді, 
бір жағынан қызық көрінді. Кейін өзім 
де балалы болғанда бұл тақырыпқа 
басқаша қарай бастадым. Көп дүниенің 
кемдігі көрінді, соны толықтыруға ты-
рыстым. Балалардың қызығушылығын 
зерттедім. Олардың сұранысына сай 
жазуға тырыстым. Баланың жанын 
түсінген кезде оларға арнап жазу жеңіл. 
Балаларға жазуға отырғанда өзімнің 
ересек екенімді ұмытып кетемін. Бала-
ша ойлап, балаша мұңайып, балаша қу-
анып, бала әлеміне неғұрлым жақындап 
кететін секілдімін.

– Сіздің әдебиетпен қарым-қатына-
сыңыз бала кездегі ойыншыққа ұқсай 
ма, әлде бүгінде ұстазға айналған дос 
па? Балалық шағыңызда әдебиетке 
деген қызығушылығыңыз қалай 
басталды? Ал қазір оған көзқара-
сыңыз қандай?

– Әдебиет оқуға мені әжем баулыды. 
Кейін мұғалімдер бағыт берді. Бала 
кезімде көркем әдебиет маған ұстаз 
болды. Әдебиет менің көкжиегімді 
кеңейтті. Жақсы мен жаманды ажырата 
білуді үйретті. Жақсы кейіпкерлердің 
бойындағы ізгілікті сіңіруге тырыстым. 
Солар секілді болсам дедім. Жаман 

кейіпкерлерден жирендім. Олардың 
әрекетін қайталамауды өзіме міндет 
қылдым. Содан болар, әдебиет маған 
көп көмегін тигізді. Әлі де әдебиеттен 
алыстаған жоқпын. Кітап оқу – кәдуілгі 
әдетім. Кітап оқыған сайын жандүнием 
тазарады. Өмірлік мотивация аламын. 
Әсіресе жаңа кітап жан сарайыңды 
ашады. Көкірек көзің ашылады. Маған 
көбіне бұрынғы классикалық шығар-
маларды қайталап оқыған ұнайды. 
Бердібек Соқпақбаев, Сайын Мұратбе-
ков, Мұхтар Мағауин, Шерхан Мұртаза 
және басқа да қаламгерлердің шығар-
маларын таусылмас рухани азық деп 
білемін. Бұл жазушылардың тағы бір 
артықшылығы – шығармаларында 
бала бар. Бала тағдыры бар шығарма – 
өміршең. Сол үшін де болар, көпшілік 
оқырман осы жазушыларды әлі де сүйіп 
оқиды.

– Қазақ балалар әдебиеті бүгінде 
өрлеу жолында ма, әлде тыныш күйде 
ме? Сіз өз тәжірибеңіз арқылы қазіргі 
балалар әдебиетінің деңгейін қалай 
бағалар едіңіз? Қай тұсы қуантады, 
қай тұсы қынжылтады?

– Заманның ағымы, бәлкім талабы-
на қарай әдебиет те өзгеріп отырады. 
Әсіресе әдебиеттегі бір жанрлар жоғала-
ды немесе жаңа жанрлар пайда болады. 
Балалар әдебиетінде де сондай. Балалар 
өлеңдері аз жазылады, есесіне фэнтези, 
комикс жанрлары көш бастап тұр. Қа-
зақ балалар әдебиетіне келер болсақ, 
аталған жанрлар бізде де жақсы дамып 
келеді. Шетелдің классикалық балалар 
шығармалары да дер кезінде аударылып 
жатыр. Бұрынғы қазақ классиктерінің 
де шығармалары қайта басылып, кітап 
сөрелерінде тұр. Сондықтан бала-
лар әдебиеті бойынша қынжылатын 
жағдай жоқ. Әрине, балалар өлең-
дерінің бұрынғы кездердегідей оқырма-
ны көп емес. Алайда бұл – жалпы әлемде 
болып жатқан үрдіс. Кітап нарығында 
өлеңге қарағанда қарасөзбен жазылған 
шығармалар көп оқылады.

– Неліктен балалар әдебиетіне 
қалам тербейтін қаламгерлер аз? 
Бұл шығармашылық мотивацияның 
әлсіздігінен бе, қаржылай қолдаудың 
жоқтығынан ба, әлде осы жанрға 
деген қоғамдағы түсініктің таяз-
дығынан ба?

– Балалар әдебиеті ізденісті, еңбекті 
қажет етеді. Ол үшін үнемі баламен 
байланыста болу керек. Бұрынғы ба-
лалар қаламгерлерінің көбі балалар 
басылымдарында жұмыс істеді. Яғни 
күнде баламен байланыста отыра-
сың. Олардың сұранысын тап басып 
танисың. Ал қазір олай емес. Қазіргі 
балаларға жазып жүрген қаламгерлер 
әртүрлі салада жүр. Соған қарамастан 
бала оқитын жақсы шығарма жазу үшін 
барын салып жатыр. Бұл үлкен тәуекел-
ді қажет етеді. Балаға жазу үшін сенде 
үлкен миссия болуы қажет. Бүгінгі бала 
ертеңгі ел тірегі екенін сезінуің керек. 
Бүгінгі жақсы бала ертеңгі жақсы қоғам 
қалыптастыратын азамат екенін түсін-
генің жөн. Бүгінгі жаман бала ертең 
қоғамды бүлдіретін нашар азамат бо-
латынын біліп, жүрегің ауыруы керек. 
Сонда ғана балаға жазуды мәңгілік 
мұратың етіп белгілейсің. Орыстың Гри-
горий Петров деген діндар қаламгерінің 
«Мінсіз мұғалім» деген шығармасы бар. 
Сол шығармасында жазушы Рачинский 
деген Мәскеу университетінің профес-
соры туралы жазады. Рачинский бүкіл 
Еуропаны аузына қаратқан атақ-даңқы-
на қарамастан, Смоленск облысындағы 
Татево деген ауылға қарапайым мұғалім 
болып кетеді. Оны ауылға итермелеген 

қандай күш? Әрине, ауыл балаларының 
санасына сәуле түсіру болатын. Рачин-
скийдің «Адам шам секілді емес пе? Егер 
шам жанбаса, айналасына жарық бер-
месе, адам өмірінің мәні неде?» деген 
сөзі бар. Ой салатын сөз емес пе? Берді-
бек Соқпақбаевтың «Менің атым Қожа» 
хикаятында да осындай сөз бар. Рахма-
нов ағай: «Оқушы деген – шамшырақ. 
Тек жаға білу керек», – дейді. Балалар 
қаламгерінің де арқалаған миссиясы 
сондай: шығармалары арқылы баланың 
шырағын жағу. Егер шығармаң балаға 
сәуле дарытпаса, онда ол шығарманы 
жазудың қажеті қанша?

– Бүгінгі баланың кітап сөресінде 
не жетіспейді? Заманауи балалар 
шығармаларында қай тақырыптар 
кенже қалып отыр деп ойлайсыз? 
Экология ма, технология ма, эмоция- 
лық интеллект пе?

– Бұрын менің оқырмандарым не-
гізінен Z ұрпақ болатын. Енді кітап-
тарым альфа ұрпаққа жетіп жатыр. 
Әр ұрпақтың өз ерекшелігі бар. Соған 
қарай шығармаға қойылатын талаптар 
да өзгеріп отырады. Сол үшін балалар 
қаламгері үнемі ізденіс үстінде болуы 
керек. Себебі Z ұрпаққа ұнаған шығар-
ма альфа ұрпаққа ұнамауы мүмкін. Біз, 
яғни X және Ү ұрпақтар басқаша бол-
дық, ал бұлар – басқа. Мысалы, балалар 
өлеңдерінде мазақтама деген жанр бар. 
Бала бойындағы кемшiлiктi келемеж-
деу, орынсыз қылықтарды мысқылдау 
арқылы жеткізеді. X және Ү ұрпақтар 
бұл өлеңдерді жеңiл әзiл-оспақ ретінде, 
жылы қабылдайтын. Себебі ол уақыт-
тағы балалар бiр-бiрiне ат қойып, айдар 
тағуға, келемеждеуге бейім болатын. 
Қазіргі Z және альфа ұрпақ үшін ма-
зақтама жанры – нағыз дискриминация. 
Тіпті буллинг, троллинг деп қабылдауы 
да мүмкін.

Z және альфа ұрпақ – интернеттің 
достары. Бұлар бұрынғы ережелерді қа-
былдамайды. Бұларға «мен айттым, сен 
істе» немесе «мен осылай жаздым, сен 
оқы» деген талап жүрмейді. Себебі олар-
дың санасы азат, ойы еркін. Саналы да 
сыни ойлайды. Бұлар – эмоционалды ба-
лалар. Бұларға, Абай айтқандай, «жылы 
жүрек» керек. Сонда ғана бұл балалар 
болашақта үлкен ғылыми төңкеріс 
жасайды. Ал ол үшін осы балаларға 
арналған шығармалар да солардың дең-
гейіне сай жазылу керек. Бұлар көркем 
әдебиетке қарағанда танымдық, ғылы-
ми әдебиеттерге көбірек қызығады. Сол 
себепті осы бағыттардағы кітаптарды да 
шығару керек деп ойлаймын.

– Тілдің жеңілдігі мен тереңдігі – поэ- 
зиядағы қос арна. Екеуін қатар алып 
жүру қиын ба? Сөз жеңіл болуы керек, 
бірақ ой терең. Осы екеуін қалай үй-
лестіресіз? Бұл балалар поэзиясында 
қаншалықты мүмкін?

– Сіздің сұрақтарыңыз күрделі әрі 
қызық екен. Шынын айтсам, кейбір 
сұрақтарыңызды қорытып үлгермей жа-
тырмын. Поэзияда ойдың тереңдігі де, 
тілдің жеңілдігі де талап етіледі. Алай-
да өлең жазғанда екеуін қатар ескеру 
қиын. Дегенмен бұл болмайды деген сөз 
емес. Ол ақынның тереңдігіне, шеберлі-
гіне байланысты. Біреу ой айтамын деп 
өлеңді ауырлатып жіберуі мүмкін. Ауыр 
өлеңді бала қабылдай алмайды. Немесе 
жаттауға, қабылдауға жеңіл жазылып, 
өзегінде ой жатпаса, тағы жарамайды. 
Себебі бала ол өлеңді оңай жаттап алға-
нымен, одан пайда алмайды. Балалар 
өлеңдері бір оқығанда жеңіл көрінген-
мен, ішінде салмақты ой жатуы керек. 
Зета-альфа ұрпақ ашық ақыл айтқанды 
ұнатпайды, оларға жандүниесіне жеткі-
зе сыбырлап айту керек. Баланың есінде 
қалатын нәрсе – сол. Бірақ оны ауыр 
тілмен беруге тағы болмайды. Қысқасы, 
балалар ақынына жеңіл сөзбен терең ой 
айта алатын шеберлік керек. Ол үшін, 
әрине, Абай айтқандай, «тілге жеңіл, 
жүрекке жылы тиетін, теп-тегіс жұмыр 
өлең» жазу керек.

– Баланың жанын сезіну – шығар-
машылық па, эмпатия ма, әлде ин-
туиция ма? Жазушы баланың ішкі 
әлеміне бойлау үшін қандай адами қа-
сиетке ие болуы керек деп ойлайсыз?

– Бала жанын түсіну – үлкен өнер. 
Нақты айтқанда, оның жандүниесін 
тану өнері. Яғни баланың әлемге, 
қоғамға деген көзқарасын, қандай 
сұрақтар қоятынын, нені қиялдайты-
нын тап тасып тану қажет. Үңіле білген 
адамға баланың жандүниесі – өте қы-
зық, өте күрделі, өте нәзік, өте мөлдір. 
Осыны түсіне білген адам ғана бала 
жанын сезінеді. Баланың жанын тану 
– шығармашылықтың шыңы. Себебі 
балаға жазып отырған автор қиялымен 
ғана емес, жандүниесімен балаға айна-
ла алуы керек. Баланың жанын тануды 
эмпатияға да жатқызуға болады. Бала-
мен бірге қуанып, мұңайып, оның ішкі 
күйін сезіне алмасаңыз, балаға арнап 
жазамын дегеніңіз жалған болады. 
Әрине, бұл жерде интуизия да керек. 
Себебі бала сізге ашылып ештеңе айт-
пайды. Сол себепті оның үнсіздігінен 
балалар ақыны көп жайтты аңғара 
алуы қажет. Оның ішкі сезімін тап баса 
алатын түйсігіңіз болса, сіз – балалар 
қаламгерісіз. Баланың ішкі әлеміне бой-
лау үшін алдымен тазалық керек. Себебі 
бала – ең таза оқырман. Оларды алдауға 
болмайды, бірақ иландыруға болады. 
Балаларға арнап жазу көп сабыр мен 
төзімді қажет етеді. Сонымен қатар ба-
лалар қаламгері қиялшыл болуы керек. 
Егер қаламгердің бойында балаға деген 
сүйіспеншілік, мейірім болса, оған бала 
әлемін ашу оңайырақ болады. Алайда 
бәрі де шынайы болуға тиіс.

– Балалар әдебиетін насихаттау – 
кімнің міндеті? Мұғалімнің бе, қоғам-
ның ба, мемлекеттiң бе? Мектеп пен 
ұстаз бұл әдебиетті қай деңгейде 
қолдап жатыр? Олар жеткілікті ынта 
білдіріп отыр ма?

– Балалар әдебиетін насихаттау – 
ұлттың болашағына жауапты бірнеше 
құрылымның ортақ міндеті. Мұғалімнің 
міндеті – балаға әдебиетті таныстыру. 
Себебі оның қолында мүмкіндік бар. 
Әдебиет сабағында оқушыларға бала-
лар ақындарының өлеңдерін оқыта ала-
ды. Әдеби кештер мен шығармашылық 
сағаттарын ұйымдастыра алады. Әрине, 
ол үшін мұғалімнің өзі әдебиетті жақ-
сы көруі керек. Ал қоғамның міндеті 
– әдебиетті құндылыққа айналдыру, 
әдебиетке деген дұрыс көзқарас қалып-
тастыру. Соның ішінде ата-ана алдымен 
өзі, сосын баласына кітап оқуды әдетке 
айналдыруы қажет. Егер ата-ананың 
өзі кітап оқымаса, баласына ешқашан 
кітап оқыта алмайды. Балалар қоғамда 
сәнге айналған дүниелерді жақсы 
қабылдайды. Егер кітап оқу қоғамда 
сәнге айналса, балалардың кітап оқуы 
құндылыққа айналады.

Мемлекеттің міндеті – әдебиетті 
қолдау, қамқорлық таныту. Мемлекет 
әдебиетті, соның ішінде балалар әдеби-
етін қолдай білуі қажет. Яғни балалар 
ктаптарын көбірек шығару, балалар 
қаламгерлеріне тиісінше қаламақы 
төлеу, балалар қаламгерлеріне арналған 
гранттар, байқаулар ұйымдастыру, ба-
лалар басылымдары мен баспаларын 
қолдау арқылы балалар әдебиетіне 
қамқорлық таныта алады. Балалар 
әдебиетін насихаттау – баршамыздың 
ортақ міндетіміз. Егер осы аталған са-
лалар бірлесіп, бір бағытта әрекет етсе, 
онда балалар әдебиеті сөзсіз дамиды.

– Балалар кітабы – мәтін ғана емес, 
сурет әлемі де. Иллюстрацияның 
маңызы қандай? Сурет пен сөз – қос 
қанат. Суретсіз балалар кітабы то-
лыққанды әсер сыйлай ала ма?

– Дұрыс айтасыз, балалар кітабы ил-
люстрациялы болуы керек. Сонда ғана 
бала оған қызығады. Суретсіз кітаптың 
мазмұны қанша керемет болса да балаға 
әдемі әсер сыйлай алмайды. Сол себепті 
балалар кітабының мазмұны мен сурет-

тері қабысып, бір-бірін толықтырып 
тұрғаны жақсы. Алайда бізде әлі күнге 
дейін қазақи иллюстрация мектебі қа-
лыптаспаған. Жақсы суретшілер бар, 
бірақ бала танымына сай сурет сала 
алатыны аз. Сондықтан бұл бағытта да 
жұмыс жүргізілуі керек деп ойлаймын. 
Мемлекеттік тапсырыспен балалар 
кітаптарын шығарарда иллюстрация-
ны бөлек қаржыландыру керек. Себебі 
сурет салу оңай емес, оның құны да 
қымбат. Мен «Әкесінің қызы» кітабым-
ды шығарарда иллюстрация салатын 
суретшілерді іздедім. Сөйтіп суретші 
Елнар Беймішке тоқтадым. Елнардың 
салып берген суреттері кітаптың сәнді 
де мәнді болып шығуына әсер етті.

– Кітап шығару барысында кездес- 
кен ең үлкен кедергі қандай болды? 
Полиграфиялық сапа, қаржылан-
дыру, редактура – қайсысы ең ауыр 
кезең болып есте қалды?

– «Әкесінің қызы» кітабы мысалында 
айтар болсам, кітапты бастыруға көп 
қаражат жұмсалды. Себебі ондай көлемі 
үлкен, беттері жұқа әрі мұқабасы қалың 
кітапты басып шығарудың құны қым-
бат. Бұл кітаптың редакторы, өзімнің 
қалауым бойынша, белгілі балалар 
ақыны Болат Үсенбаев болды. Жалпы 
көптеген баспада өзінің штаттағы ре-
дакторы болады. Кітапты сол кісілер 
редакциялайды. Бұл дұрыс та шығар, 
бірақ олардың көпшілігі балалар өлең-
дерін редакциялай алмауы мүмкін. 
Мысалы, мемлекеттік тапсырыспен 
кітап шығарар болсақ, өзіміз қалаған 
редакторға шығармамызды өңдете ал-
маймыз. Себебі жоғарыда айтқандай, 
баспаның өз редакторы бар. Әсілінде 
әдеби шығарманың өз әдеби редакторы 
болуы керек. Бұрын солай болған, қазір 
сол жүйе үзіліп қалды. Яғни балалар 
өлеңін балалар ақыны редакцияласа, 
кітап тамаша болып шығады. Мысалы, 
Мұзафар Әлімбаевтың «Аспандағы 
әпке» кітабын Байбота Қошым-Ноғай 
редакциялаған. Сол кітап кезінде Мем-
лекеттік сыйлық алды. Содан бері бір-
де-бір балалар кітабы мемсыйлық алған 
емес. Балалар әдебиетіне мемлекеттің 
де, қоғамның да қырын қарайтынын 
осыдан-ақ түсінуге болады.

– «Қолыңды жу» анимациясы – сөз-
ден бейнеге өткен сәт. Бұл бағытта 
қандай мүмкіндіктер бар? Балалар 
поэзиясын анимациялау арқылы 
қандай тың аудиторияны қамтуға 
болады? Алдағы уақытта мультфильм 
немесе анимациялық жоба жасау 
жоспарыңыз бар ма?

– Пандемия кезінде жазылған өлең 
ғой. Бәріміз үйге қамалдық, теледидар-
дан қолды жуу керек деген ақпараттар 
жиі беріліп жатты. Сол кезде балаларға 
да неге осыны насихаттамасқа деген 
ой келді. Сөйтіп бас-аяғы 10 минутта 
«Қолыңды жу» өлеңі жазылды. Өлеңді 
фейсбуктағы парақшама жариялап 
едім, балалар мен ата-аналарға ұнаған 
секілді. Көп адам хабарласып, жылы 
пікірін білдірді. Кейін «Балапан» арна-
сы осы өлеңге ән жазып, анимациялық 
ролик ретінде эфирден таратты. Со-
нымен қатар «Қолыңды жу» өлеңі «Ана 
тілі» оқулығына жарияланды, «Әкесінің 
қызы» кітабыма да енгіздім.

Анимациялық жоба жасау жайлы 
жоспарларым болған. Салтан Сай-
ранұлының «Saf Media» студиясымен 
бірігіп, «Балапан» арнасына анимация- 
лық ролик дайындадық. Бұл – панде-
мияның алдындағы әңгіме. Алайда 
Салтанның айтуынша, ол жобамызды 
«Балапан» арнасы қабылдамапты. Сол 
секілді, аниматор Мейіржан Сандыбай 
да «Сәби» анимациялық фильмдеріне 
жаңа әндер қоспақшы болды. Сөзін 
маған жаздыратын болған. Алайда 
бір-екеуі ғана шықты да, кейін ол да 
қолдау таппай қалды.

– Әңгімеңізге рақмет!

Сұхбаттасқан Аяжан ЕРБОЛ

Серікбол ХАСАН, балалар ақыны:
«БАЛА ТАҒДЫРЫ БАР ШЫҒАРМА – ӨМІРШЕҢ»

Белгілі балалар ақыны Серікбол Хасан бізге берген сұхбатында «Бала тағдыры бар шығар-
ма ғана өміршең» деді. Ол балалар әдебиетінің бүгінгі бағыттарын, өлең оқырманының 
азаюын, редактура мен иллюстрация мектебінің жетіспеушілігін атап өтті. Әдебиетті 
қолдаудың мұғалім, қоғам және мемлекеттің ортақ міндеті екенін айтты. Қазір ақын ау-
дармамен және жаңа хикаят жазумен айналысып жүр. Мархабат, сұхбатты оқып шығып, 
сіз де пікіріңізді жазыңыз, алдияр оқырман!

Газет «Jańa bastau»  газеті редакция-
сының компьютерлік орталығында 
теріліп, қатталды.

• Газет ҚР Мəдениет жəне ақпарат министрлігі, Ақпарат комитетінде 

• Газет аптасына 1 рет (əр аптаның сенбі күні) шығады. 

        Сілеті көшесі 30, тел: 8(7172 )99 77 77
• Таралымы 1 500

Бағасы келісім бойынша

«Балалар әдебиетіне келу әуелден 
ойда болған. 2006 жылы облыстық «Қос-
танай таңы» газетінің «Ботақаным» 
деген бетін жүргіздім. Сол кезде бала-
лардан хат алып тұратынмын. Содан 
соң өзім ептеп балаларға арнап өлең 
жаза бастап едім, соның бірін әкем көріп 
қалып, әлсіздеу деп бағалады. Енді ол 
балаларға арналған жеңіл шығарманы 
түсінбейді. Содан осы дүниеден біраз 
уақыт алыстап кеттім. Әлгі сөз жүре-
гіме шық ете қалған еді», - деп бастады 
әңгімесін Абылай Мауданов.

Қызық та шыжық жағдай. Алайда одан 
кейін, яғни 2017 жылы театрға араласа 
бастаған. Сол сәтте балаларға арналған 
дүниенің бәрібір керек екеніне анық көзі 
жетіпті. Дүркін-дүркін ұсыныстар да 
түсіп, балаларға арналған ертегілер жаза 
бастаған. Шет жағасын өзіміз де білеміз. 
Мысалы, «Тапқыр достар», «Бағдаршам-
ды ойлап тапқан хайуанаттар», «Аңдарға 
келген індет», «Аққала туралы ертегі», 
қуыршақ театрына ықшамдап жазған 
«Мақта қыз» дегендей дүниелері әлі де 
театрлар репертуарында жүр.

«Сондай-ақ Самуил Маршактың «Кош-
кин дом» ертегісін өлеңмен аудардым. 
Осылайша театрға арнап жазған дү-
ниелер топтасып қалған соң, жазушы, 
баспагер Арман Әлменбеттің ұсы-
нысымен Лев Толстойдың балаларға 
арналған әңгімесін аудардым. Ол «Қа-
сым» баспасынан кітап болып шықты. 
Одан кейін іле Эрих Распэ Рудольфтің 

«Мюнхаузеннің басынан кешкендері» 
жинағын аудардым. Сөйтіп жүргенде, 
2021 жылы бірінші рет «Рухани қазына» 
фестивалінде «Балалар әдебиеті» жанры 
болды. Сонда «Үздік кітап» номинация-
сы бойынша Бердібек Соқпақбаев атын-
дағы республикалық тұңғыш сыйлықты 
алдым. Сонымен қатар, әйгілі «Робинзон 
Крузо» мен Марк Твеннің «Том Сойердің 
басынан кешкендері» шығармасын қа-
зақша сөйлеттім. Бұлардың бәрі бір-бір 
кітап болып шықты», – дейді бүгінде 
тісқаққан аудармашы болып алған до-
сымыз.

Кейінгі кезде тынымсыз еңбектеніп 
жүрген Абылайдың аударма ісіндегі 
миссиясы онымен шектеліп қалған 
жоқ, әрине. Әлгінде өзі айтқан қуыршақ 
театрына арнайы 4-5 шығарма аударып 
берген. Тіпті, көп аудармасы үйіндегі 
жазу үстелінің суырмасына жиналып 
қалған.

«Қазір өзім ұмытып тұрған дүниелер 
де бар. Енді Наурызым қорығы туралы 
роман жазу керек болды. Ол үшін ар-
найы қаржы қарастырылмаған. Бірақ 
кітапхананың мойнында тұрған тапсыр-
ма болғаннан кейін жазып шықтым. Ол 
кітап болып басылып, дайын тұр. Құдай 
қаласа, келесі аптада тұсаукесері өтеді. 
Содан кейін оқырман өз бағасын бере 
жатар», - деп жауап берді Абылай, «Ау-
дармадан тыс, өзің жазған ірі шығарма 
бар ма?» деген сұрағымызға.

Аударманың да аудармасы болады ғой. 

Сондықтан бұл Маудановыңыз қазақ 
тіліне тек тақпақ, шағын әңгімелерді 
қотармайды, анау-мынаудың дәті шыдай 
бермейтін туындыларға да ауыз сала 
бастаған. Мысалы, Жюль Верннің бала-
ларға да, ересектерге де ортақ мазмұнға 
бай «Жер шарын 80 күнде айналу» деген 
шығармасын аударып қойыпты. Енді 
соны асықпай бір отырып редакциялау 
ғана қалған.

«Бірақ соған көңілім қайта дауалама-
ды. Ол енді ғылыми фантастика арқылы 
адамзаттың ғарышқа ұшатынын бір 
ғасыр бұрын болжап қойған адам ғой. 
Сол жағы өте қиын болды да, қазір бетім 
қайтып қалғандай күйде жүрмін. Мы-
салы, қазақ сөзінде нақтылық жоқ қой. 
Өлшем біткенді сүтпісірім, етпісірім, 
шайқайнатым, таяқтастам, арқанбойы 
дегендей жобалап, шамалап береді. Ал 
ғылыми әдебиетте бәрін миллиметр, 
сантиметріне дейін нақтылап тастаған 
да, оның қазақша жеткізуге қиындау 
болып қалатын жерлері бар екен. Сон-
дай жанкештілікпен аударғанмын. Соны 
дұрыстап редакциялауым керек. Тоқтап 
тұр енді», - дейді өзі.

Одан кейінгі әңгіме ауаны қазақ әде-
биетіне қарай ыңғайланды. Оның ішінде 
өзіміз негізгі тақырып етіп алып отырған 
балалар әдебиетіне, әрине.

«Жалпы, біз балаларға арнап көп 
дүние жазсақ, соңында айналып келіп, 
сол баяғы тарихқа тірелеміз. Тұран, 
Сақ дәуіріне кетіп қала береміз. Шын 

мәнінде бізге қазір ғылыммен жарыса-
тын, балаларға жол көрсететін әдебиет 
керек. Оған қазақ жазушыларының бәрі 
бірдей дайын деп айта алмаймын. Бірақ 
бетбұрыс бар. Қазір балаларға лайықтап 
жақсы жазатын жаңа буын өсіп келе жа-
тыр. Сондықтан біз топ бастап кетпеспіз, 
алайда көштің соңында жүрсек те елге 
бір пайдамызды тигізсек, жаман болмас 
еді», – дейді қашаннан өзін көтермелеп 
сөйлемейтін, сөзге аса сақ замандас.

Бүгінде Абылай Маудановтың мис-
сиясы – қоғамға кітап оқыту. Сол іспен 
белсене айналысып жүрген жайы бар. 
«Балалар оқып отыр ма енді?» дедік оған, 
сөз орайы келіп қалғанда.

«Балалардың кітап оқымайтыны рас. 
Бірақ бір қызық оқиға болды. Бір ағайы-
мыз «мынау кітап оқымайды, оқытатын 
бірдеңе берші» деді баласын нұсқап. 
Сонда балаға: «Мюнхаузеннің басынан 
кешкендерін» саған сыйлайын, соны 
оқып көрші», – дедім. Екі күннен кейін 
оның өзі мені іздеп келді, «Аға, тағы да 
сондай кітаптарыңыз бар ма?» деп... 
Шыны керек, қазір көшеден кез келген 

әншіні, данышпанды, тракторшыны 
тоқтатып алып, «Сүйікті кітабыңыз 
қандай?» деп сұрасаң, бәрі бірден «Абай 
жолы» дей салады. Негізі біздің қазақтың 
осы сөзден құтылуы керек. Сол «Абай 
жолы» деген адам – нақ өтірік айтып 
тұрған адам! «Абай жолын» оқу оңай 
емес. Бұл ретте айтайын дегенім, бала-
ларға өзін қызықтыратын, санасының 
кілтін ашатын жеңіл-желпі дүниелерді 
берсек, олар кітап оқып кетеді. Мүлде 
кітап оқып көрмеген адам 7-8 әңгімені 
оқығаннан кейін эссе жазғанда керемет 
талдаушы болып, өзінің әдебиетшілік 
қырын ашады. Мен сондайға куә болып 
жүрмін. Бар назарымызды балаларға 
салу керек. Олардың фантазиясын оята-
тын ғылыми әдебиетті оқытуға күш салу 
– парызымыз. Сол міндетті әрқайсымыз-
дың түсінуіміз керек. Балаға беретін 
ең үлкен нығмет, инвестиция – кітап 
оқытқаның», - деп екпіндеп келіп бір-ақ 
тоқтады, жан-жақты қаламгер. Негізі 
дұрыс айтып отыр.

Еркеғали БОЛАТҰЛЫ

БАЛАЛАР ӘДЕБИЕТІНЕ БЕЛСЕНЕ КІРІСКЕН ҚАЛАМГЕР
Қостанай облысында Абылай Мауданов атты қаламгер бар. Торғайдың тумасы. «Сегіз 
қырлы, бір сырлы» деген теңеуге лайық азамат. «Мен жазбаған жанр жоқ» деп Қадыр 
Мырзалиев айтпақшы, Абылай да поэзия, проза, сатира, публицистика жанрында біраз 
қалам тербеді. Енді қазір балалар әдебиетіне ойысқан. Шетел жазушыларының сәби са-
насына сіңірер шығармаларын қазақшаға аударып, соның көбін кітап етіп шығарғанынан 
көзіқарақты оқырман хабардар. Жақында оның өзімен сөйлесіп, қазір не жазып жүргенін 
сұрадық. Біле отырғыларыңыз келсе, мархабат!

Байқауды дәстүрлі түрде «Атамекен» ұлттық 
кәсіпкерлер палатасы ұйымдастырды. Сол 
себепті бұл ашықтықты, жоғары бағалау стан-
дарттарын және елдің барлық аймағындағы 
бизнестің кеңінен қатысуын қамтамасыз етеді.

Айта кетсек, «Алтын сапа» сыйлығы байқауын-
да жыл сайын мынадай 4 номинация бойынша 
сыйлықтар беріледі:

- «Үздік өндірістік кәсіпорын»;
- «Тұтыну тауарларын шығаратын үздік кәсіпо-

рын»;
- «Қызмет көрсететін үздік кәсіпорын»;
- «Азық-түлік немесе ауылшаруашылығы өнім-

дерін шығаратын үздік кәсіпорын».
Былтыр Ақмола облысының кәсіпкерлер пала-

тасы да байқауды ұйымдастыруға белсенді атса-
лысқан болатын. Сол сәтте Қосшы қаласындағы 
«Компания Алтын-Қазық» ЖШС «Азық-түлік 
немесе ауылшаруашылығы өнімдерін шыға-
ратын үздік кәсіпорын» санатындағы беделді 
сыйлықты жеңіп алды. Астана айналасындағы 
бұл азық-түлік белдеуінің стратегиялық дамуы 
елдің азық-түлік қауіпсіздігін нығайтуға зор 
үлес қосады.

«Компания Алтын-Қазық» ЖШС 2007 жылы ірі 
қара, жылқы және қой етін өндіру, сою және өң-
деу сияқты негізгі қызмет түрлерімен тіркелген. 
Сөйтіп, Қосшының оңтүстік шетінде – Астана-Қа-
банбай батыр-Теміртау тасжолының бойындағы 
5 гектар аумаққа аймақтағы алғашқы мамандан-
дырылған мал базарларының бірі салынған-ды.

Кәсіпорынның өндірістік аумағы – 672,6 м². 
Онда бір уақытта 2 мың басқа дейінгі ұсақ ірі 

қара мал, 500 басқа дейінгі ірі қара мал, 200 басқа 
дейінгі жылқыны қамтитын инфрақұрылым жа-
салған. Сондай-ақ ол аумақта ветеринарлық, са-
нитарлық және діни стандарттарға толық сәйкес 
келетін заманауи мал сою орны, ветеринарлық 
зертхана бар. Барлық өнім арнайы таңбалаумен 
және технологиялық талаптарды қатаң сақтау-
мен расталған халал стандарттарына сәйкес 

сертификатталған.
Кәсіпорын аймақтағы жәрмеңкелерге, көр-

мелерге және әлеуметтік-мәдени іс-шараларға 
белсенді қатысады. 2021-2022 жылдары «Қа-
зақстанның үздік өнімі» ұлттық байқауы мен 
көрмесінің лауреаты атанды.

Қуаныш НҰРТАЗИН

«АЛТЫН САПА» ИЕЛЕНГЕН «АЛТЫН-ҚАЗЫҚ» –
ҚОСШЫДАҒЫ ІРІ КӘСІПОРЫН

5 желтоқсанда Астанада президенттің «Алтын сапа» сыйлығымен марапаттау байқауы өтті. Бұл марапат – 
өнім мен қызмет көрсету сапасы, қауіпсіздігі және тиімді заманауи басқару әдістерін енгізу саласындағы 
елеулі жетістіктері үшін ұйымдарға берілетін ең беделді ұлттық сыйлықтардың бірі.

Бөлімінің жеке құрамы толық жасақталған. Қыз-
метте қажетті өртке қарсы техникалық жабдықтар, 
апаттық-құтқару құралдары, негізгі, арнайы және 
қосалқы техникалар жеткілікті.

Биыл Қосшы қаласының құтқарушылары 150-ден 
аса жедел шақыртуға шыққан. Соның ішінде ең күр-
делі оқиғалардың бірі мамыр айында қала аумағын-
дағы нысандардың бірінде газ сақтау резервуарының 
жануы болды. Бұл оқиғада өрт сөндірушілер тәулікке 
жуық, нақтырақ айтқанда, 20 сағаттан аса уақыт 
бойы тоқтаусыз жұмыс істеді.

Аталған төтенше жағдай кезінде қызметтік бо-
рышын атқаруда ерекше ерлік көрсеткен бөлімше 
командирі Ерқанат Шахмановтың еңбегі бағаланды. 
Ол жанқиярлығы мен кәсіби біліктілігі үшін мемле-
кет басшысының Жарлығымен ІІІ дәрежелі «Айбын» 
орденімен наградталды.

Қосшы қаласының өрт сөндіру қызметі – азамат-
тардың қауіпсіздігі жолында тәулігіне 24 сағат, ап-
тасына 7 күн тоқтаусыз қызмет ететін, қоғам үшін 
маңызды құрылым. Өрт сөндірушілердің табанды 
еңбегі мен жанқияр ерлігі – қала тыныштығы мен 
тұрғындардың амандығының кепілі.

Қауіпсіздік күзетіндегі
табанды еңбек
Қосшы қаласында орналасқан №35 мамандан-
дырылған өрт сөндіру бөлімі қала тұрғындары-
ның қауіпсіздігін қамтамасыз етуде маңызды 
рөл атқарады. 


